
ISI'1

Ma otu nwoke nke Ramataim-zofim, nke ugwu Efraim, di, aha-ya bu Elkena, nwa
Jeroham, nwa Elaihu, nwa Tohu, nwa Zuf, onye Efrata:

2 o nwekwara ndinyom abua; aha otl bu Hana, aha nke ibe-ya bu Penina: Penina nwere
umu, ma Hana enweghi umu.

3 Nwoke a we si n'obodo-ya narigo kwa-aro ikpo isi ala na ichuru Jehova nke usu nile nke
ndi-agha aja n'ime Shailo. O bu kwa n'ebe ahu ka umu-ndikom llai abua, bu Hofnai na
Finehas, ndi-nchu-aja Jehova, no.

4 Ubochi ahu wee rue, Elkena we chua aja, nye Penina nwunye-ya oké ufodu, nye kwa
umu-ya ndikom na umu-ya ndinyom nile:

° ma o nyere Hana 0ké madu abua: n'ihi na 0 bu Hana ka o huru n'anya, ma Jehova
mechiri akpa-nwa-ya.

¢ Onye-nkpabu-ya we kpasue ya iwe nke-uku, imekpa ya aru, n'ihi na Jehova mechiri
akpa-nwa-ya.

7 O bu kwa ot0 a ka Elkena néme kwa-arg, mbe 0 bula Hana rigoro n'ulo Jehova, otl a ka
Penina nakpasu ya iwe; o we kwa akwa, ghara iri ihe.

8 Elkena, ba di-ya, we si ya, Hana, n'ihi gini ka i nakwa akwa? ¢ bu kwa n'ihi gini ka i
nérighi ihe? ¢ bu kwa n'ihi gini ka obi-gi joro njo? mu onwem adighi nma n'ebe i no kari
umu-ndikom iri?

9 Hana we bilie mbe ha risiri ihe nime Shailo, mbe ha nusikwara ihe-onunu. Ma llai, bu
onye-nchu-aja, nanokwasi n'oche-ya n'akuku awara-uzo ulo uku Jehova.

10 O we di Hana ilu na nkpuru-obi, o we kpere Jehova, kwasie akwa ike.

O we kwe nkwa, si, Jehova nke usu nile nke ndi-agha, o0 buru na | lekwasi anya n'ezie
na nweda-n'ala nke oru-Gi nwayi, o buru na | chetam, ghara ichezo oru-Gi nwayi, we nye
oru-Gi nwayi nwa-nwoke, m'génye kwa ya Jehova ubochi ndu-ya nile, aguba agaghi-aga
kwa n'elu isi-ya.

12 0O rue, mbe o kpere otutu ekpere n'iru Jehova, na llai nariba onu-ya ama.

13 Ma Hana, ya onwe-ya nékwu okwu n'obi-ya; nani egbugbere-onu-ya néme Ukpord, ma
anughi olu-ya: llai we ché na ¢ nubigara manya oke.

14 |lai we si ya, Rue ole mbe ka i gananubiga manya 6ke? wezuga manya-vine-gi n'aru gi.
15 Hana we za, si, E-, onye-nwem, nwayi nke mo-ya di ard ka m'bu: o dighi manya-vine
ma-obu ihe-onunu nke naba n'anya m'nuworo, kama awusirim nkpuru-obim n'iru Jehova.

16 Agula oru-gi nwayi na nwayi joburu onwe-ya: n'ihi na 0 bu n'otutu ntughari-uchem na



nkpasu-iwem ka m'siteworo kwue okwu rue ubu a.

17 llai we za, si, La n'udo: Chineke Israel nye kwa gi aririo-gi nke i rioworo n'aka-Ya.

18 Hana we si, Ka nwayi nke néjere gi ozi huta amara n'iru gi. Nwayi ahu we je ije-ya, rie
ihe, iru-ya abarughi kwa n'ihi ya o0zo.

19 Ha we bilie n'isi-ututu, kpo isi ala n'iru Jehova, we lata, ba n'ulo-ha, rue Rema: Elkena
we mara aru Hana nwunye-ya; Jehova we cheta ya.

20 O rye, n'obuba aro, na Hana turu ime, mua nwa-nwoke; o we kpo aha-ya Samuel, si,
N'ihi na 0 bu n'aka Jehova ka m'ripworo ya.

21 Nwoke ahu, bu Elkena, na ulo-ya nile we rigo ichuru Jehova aja arg, na nkwa-ya.
22 Ma Hana arigoghi; n'ihi na o siri di-ya, rue mbe agéme ka nwata rapu ara, m'géme kwa
ka o bia, ka ewe hu ya anya n'iru Jehova, o we biri n'ebe ahu rue mbe ebighi-ebi.

23 Elkena, bu di-ya, we si ya, Me ihe di nma n'anya-gi; nodu rue mbe i meworo ka o rapu
ara; nani ka Jehova me ka okwu-Ya guzosie ike. Nwayi ahu we nodu, nye nwa-ya ara, rue
mbe o mere ka o rapu ara.

24 Ma mbe o mere ka 0 rapu ara, o we kuru ya n'aka-ya rigo, chiri kwa oke-ehi ato, na otu
ephah utu oka, na otu karama-akpukpo manya-vine, we me ka o ba n'ulo Jehova na
Shailo: nwata ahu bu nani nwata.

25 Ha we bue oke-ehi ahu, we me ka nwata ahu biakwute llai.

26 Hana we si, Biko, onyenwe m, nkpuru-obi-gi nadi ndu, onyenwe m, Mu onwem bu
nwayi ahu nke guzoro onwe-ya nso gi n'‘ebe a, ikpere Jehova.

27 Ekpere bayere nwata nka ka m'kpere; Jehova we nyem aririom nke m'rioro n'aka-Ya:

28 0zo kwa, mu onwem emewo ka ariotara ya Jehova; ubochi nile 0 nadi ndu ya onwe-ya
bu onye ariptaworo nye Jehova. llai we kpo isi ala nye Jehova n'ebe ahu.

ISI 2

Hana we kpe ekpere, si: Q nato obi m uto n'ime Jehova, Mpim adiwo elu n‘ime Jehova:
Onum asawo mbara n'elu ndi-irom, N'ihi na anuriwom onu na nzoputa-Gi.

2 Q dighi onye di nso dika Jehova; N'ihi na o dighi onye 0zo ma-obughi Gi: O dighi kwa
oké nkume o bula dika Chineke-ayi.

3 Unu ekwula otutu okwu di elu elu; Ka oké okwu ghara isi n'onu-unu puta: N'ihi na
Chineke nke omuma-ihe ka Jehova bu, Anésite kwa n'aka-Ya atl omume.

4 Anyajiwo uta ndi-dike, Ma ndi nasu ngongo ewerewo ike ke onwe-ha dika ihe-okiké.

> Ndi afo juru emewo onwe-ha ndi egoro olu n'ihi nri; Ma agu agubiwo ndi 0 nagu: Ebe
nwanyi aga muworo umu asa; Ma nwanyi nke nwere otutu umu atawo aru.

6 Jehova néme ka anwua, O néme kwa ka adi ndu: O néme ka arida rue ala-mo, O néme
kwa ka arigota.

7 Jehova nanapu madu ihe, néme kwa ka 0 buru ogaranya: O néme ka adi ala, O néme
kwa ka adi elu.

8 O néme ka onye nénweghi ike si n'aja bilie, O nési n'ebe-ikpofu-ahihia welie obeye elu,
Ime ka ha na ndi-isi nodu, Na ime ka ha keta oche-eze nsopuru: N'ihi na Jehova nwe ogidi
nile nke uwa, O dowo kwa elu-uwa dum madu bi n‘elu ha.

9 Ukwu ndi-ebere-Ya ka O nédebe, Ma agéme ka ndi némebi iwu-Ya debe onu-ha di
n'ochichiri; N'ihi na o bughi ike ka madu géji kari n'ike.

10 Agétipia ndi nacho Jehova okwu; O gamakwasi ha ébé-elu-igwe n'elu-igwe: Jehova
g€kpe nsotu nile nke uwa ikpe; O génye kwa eze-Ya ike, Me kwa mpi onye-Ya etere manu



ka o di elu.

I Elkena we la Rema rue ulo-ya. Nwata ahu we néjere Jehova ozi n'iru llai, bl onye-
nchu-aja.

12 Ma umu-ndikom llai bu ndi joburu onwe-ha; ha amaghi Jehova.

13 |kpe ekpere banyere ndi-nchu-aja n'ebe ndi Israel no bu nka, mbe nwoke o bula nachu
aja, nwa-okorogbia nke onye-nchu-aja we bata, mbe anési anu, nduri nke wara ezé ato di
n'aka-ya;

14 0 we duba ya n'ite oku, ma-obu n'ite isi miri, ma-obu n'ite isi anu, ma-obu n'ite 0zo; ihe
0 bula ndudu ahu dulitere ka onye-nchu-aja néwere na ya. Otl a ka ha néme Israel nile
n'ime Shailo, ba ndi nabia n'ebe ahu.

15 0zo0, tutu ha esure abuba oku ibu ihe-nsure-oku nési isi uto, nwa-okorobia nke onye-
nchu-aja biara, si nwoke ahu nke nachu aja, Nye anu iruru onye-nchu-aja; o gaghi-anara
kwa anu esiri esi n‘aka-gi, kama anu ndu.

16 Ma o buru na nwoke ahu asi ya, Ha aghaghi isure abuba oku ibu ihe-nsure-oku nési isi
uto dika anéme ta, emesia nara n'‘onwe-gi dika nkpuru-obi-gi si acho; o gasi kwa, E-¢&,
kama ubu a ka i gényem: ma o buru na i nyeghm, m'ganara ya n'ike.

17 Nmehie umu-okorobia ahu we di ukwu ri nne n'iru Jehova: n'ihi na ndikom ahu néleli-
onyinye-inata-iru-oma nke Jehova.

18 Ma Samuel néje ozi n'iru Jehova, buru nwata, ewerewo kwa ephod nke akwa ocha ke
ya dika ihe-okiké.

19 Nne-ya we mere ya uwe-nwuda nta, chigoro ya kwa-arg, mbe o soro di-ya rigo ichu aja
aro.

20 Jlai we gozie Elkena na nwunye-ya, si, Jehova doro gi nkpuru site na nwayi a n'onodu
ihe-nriota ariotara Jehova. Ha we la n'ebe-ha.

21 N'ihi na Jehova letara Hana, o we turu ime, mua umu-ndikom ato na umu-ndinyom
abua. Nwata ahu, bu Samuel, we nété n'ulo Jehova.

22 Ma llai emewo agadi nke-uku; o we nu ihe nile umu-ya ndikom néme Israel nile, na otd
ha néso ndinyom ahu dina, bu ndi nézuko n'usu n'onu-uzo ulo-ikwl nzute.

23 O we si ha, N'hi gini ka unu néme ihe dika ihe ndia? n'ihi na mu onwem nanu ihe 0jo
nile unu n'onu ndi nka nile.

24 E-g, umum:; n'ihi na o dighi nma, ba akuko nke mu onwem nanu: unu néme ka ndi
Jehova jehie.

25 O buru na madu emehie megide madu, Chineke gékpe kwa ya ikpe: ma o buru na o bu
Jehova ka madu némehie megide, onye gékpere Jehova ekpere bayere ya? Ma ha
egeghi nti olu nna-ha, n'ihi na o toro Jehova uto ime ka ha nwua

26 Nwa-okoro ahu, b Samuel, we nét6 naga n'iru, o we di nma, ma n'ebe Jehova ng, ma
n'ebe madu no.

27 Onye nke Chineke we biakwute llai, si ya, Otu a ka Jehova siri, Ekpugherem onwem
n'ezie nye ulo nna-gi, mbe ha no n'ljipt buru oru nye ulo Fero?

28 Esim n'ebo nile nke Israel roputa ya iburum onye-nchu-aja, irigo rue ebe-ichu-ajam,
isure ihe-nsure-oku nési isi uto, iyiri ephod n'irum? énye-kwa-ram ulo nna-gi aja-oku nile
nke umu Israel?

29 N'ihi gini ka unu nazokwasi ajam ukwu, zokwasi kwa onyinye-inata-iru-omam, nke
M'nyeworo n'iwu n‘ebe-obibim; i we nasopuru umu-gi ndikom karim, ime onwe-unu ka unu
ma abuba site n'ihe kachasi nma nke onyinye-inata-iru-oma o bula nke Israel, ba ndim?

30 N'ihi nka, 0 bu ihe si n'onu Jehova, b Chineke Israel, puta, O bu ezie na M'siri na ulo-
gi na ulo nna-gi géjeghari nirum rue mbe ebighi-ebi: ma ubu a, o bu ihe si n'onu Jehova



puta, Ya burum ihe-ar(; n'ihi na ndi nasopurum ka M'gasopuru, ma agakpo ha ihe efu, ba
ndi nélelim.

31 Le, ubochi nabia, na M'gébipu ogwe-aka-gi na ogwe-aka ulo nna-gi, na agadi agaghi-
adi n'ulo-gi.

32 | gelegide kwa onye-nkpabu n'ebe-obibim, n'ezi ihe nile nke Chineke gémere Israel:
agadi agaghi-adi kwa n'ulo-gi ubochi nile.

33 Ma nwoke nke diri gi, nke M'nagaghi-ebipu n'ebe-ichu-ajam, gabu ime ka anya-gi abua
hubie uzo, na imekpa nkpuru-obi-gi aru: omumu nile nke ulo-gi ganwu tutu ha erue agadi.
34 Nka gabu-kwa-ra gi ihe-iriba-ama, nke gabiakwasi umu-gi abua, bt Hofnai na Finehas;
n'otu ubochi ka ha abua ganwu.

35 Ma M'géme ka onye-nchu-aja nke kwesiri ntukwasi-obi bilierem, o bu dika ihe si di nke
di nime obim na nime nkpuru-obim ka o0 géme: M'géwu-kwa-ra ya ulo kwesiri ntukwasi-obi,
0 géjeghari kwa n'iru onye nkem etere manu ubochi nile.

36 O geru kwa, na onye 0 bula nke foduru n'ulo-gi gabia ikpo isi ala nye ya n'ihi ego nta
nke ola-ocha na obe achicha, o gasi kwa, Biko, tiyem n'otu uzo olu-nchu-aja, ka m'we rie
iberibe achicha.

ISI 3

Nwata ahu, bu Samuel, we néjere Jehova ozi n'iru llai. Okwu Jehova we di oké onu na
mbe ahu; 0 dighi ohu ekwusara.

2 O rue, n'ubochi ahu, mbe llai nédina ala n'ebe-ya, (ma anya-ya malitere ihu inyoghi-
inyoghi, na ¢ pughi ihu uzo,)

% mbe oriona Chineke akanyughi anyu, mbe Samuel nédina ala n'ulo ukwu Jehova, ebe
ibe Chineke di;

4 na Jehova kporo Samuel oku: o we si, Lem.

> O we bakuru llai, si, Lem; n'ihi na i kporom oku. O si, Akpoghm oku; jeghachi dina ala. O
we je dina ala.

6 Jehova we kpo kwa 0ku 0zo, si, Samuel. Samuel we bilie jekuru llai, si, Lem; n'ihi na i
kporom oku. O si, Akpoghm oku, nwam; jeghachi dina ala.

7 Ma Samuel akamaghi Jehova, akékpugheghi kwa okwu Jehova nye ya.

8 Jehova we kpo Samuel 0kl 0zo nke ubo ato. O we bilie, jekuru llai, si, Lem; n'ihi na i
kporom oku. llai we ghota na Jehova nakpo nwa-okoro ahu oku.

9 llai we si Samuel, Je, dina ala: 0 géru kwa, o buru na Q kpo gi okl, na i gasi, Kwue,
Jehova; n'ihi na ort-Gi nanu. Samuel we je, dina ala n'ebe-ya.

10 Jehova we bia, guzo Onwe-ya, kpo oku dika O kporo ubo nile, si, Samuel, Samuel.
Samuel we si, Kwue; n'ihi na oru-Gi nanu.

1 Jehova we si Samuel, Le, Mu onwem néme ihe n'Israel, nke nti abua nke onye 0 bula
nanu ya gazu wuruwuru.

12 N'ubochi ahu M'géme ka okwu nile M'kwuworo banyere ulo-ya guzosie ike megide Ilai,
site na nmalite we rue ogwugwu.

13 Egosiwokwam ya na Mu onwem nékpe ulo-ya ikpe rue mbe ebighi-ebi, n'ihi ajo omume
nke 0 mara, n'ihi na umu-ya ndikom néwetara onwe-ha nkocha, ma o bochighi ha.

14 N'ihi ya M'we nuara ulo llai iyi, na agaghi-ewere aja ma-obu onyinye-inata-iru-oma
kpuchie ajo omume ulo llai rue mbe ebighi-ebi.

15 Samuel we dina ala rue ututu, we meghepu onu-uzo ulo Jehova. Ma Samuel turu egwu



igosi llai ohu ahu.
16 Ilai we kpo Samuel, si, Samuel, nwam. O we si, Lem.

170 si, Gini bu okwu ahu nke O gwara gi? biko, ezonarilam ya: Chineke me gi ot( a, me
kwa gi ihe 0zo otl a, 0 buru na i zonarim okwu 0 bula sitere n'okwu nile nke Q gwara gi.

18 Samuel we gosi ya okwu ahu nile, o dighi kwa ihe o zonariri ya. O we si, Jehova ka 0
bu: Ya me ihe di nma n‘anya-Ya.

19 Samuel we t6, Jehova noye-kwa-ra ya, Q kweghi kwa ka okwu da n'ala sitere n'okwu-
ya nile.

20 |srael nile site na Dan we rue Bia-sheba we mara na emewo Samuel onye kwesiri
okwukwe iburu Jehova onye-amuma.

21 Jehova we me ka ah( kwa ya anya 0zo nime Shailo: n'ihi na Jehova kpughere Onwe-
ya nye Samuel nime Shailo n'okwu Jehova.

IS1 4

Okwu Samuel we rue Israel nile nti. Israel we pua izute ndi Filistia ibu agha, we ma ulo-
ikwi-ha n'akuku Eben-eza: ndi Filistia we ma ulo-ikwi-ha n'Efek.

2 Ndi Filistia we do onwe-ha n'usoro izute Israel: agha ahu we nosa, ewe tibue Israel n'iru
ndi Filistia: ha we tibue n'etiti usoro ndi-agha Israel n'ohia ihe ra ka nnu ndikom iri.

3 Ndi Israel we ba n'omuma-ulo-ikwi, ndi-okenye Israel we si, N'ihi gini ka Jehova
tibuworo ayi ta n'iru ndi Filistia? Ka ayi si na Shailo wetara onwe-ayi ibe obuba-ndu
Jehova, ka o0 we bata n'etiti ayi, zoputa ayi n'obu-aka ndi-iro-ayi.

4 Ndi Israel we ziga na Shailo, ha we si n'ebe ahu bute ibe obuba-ndu Jehova nke usu
nile nke ndi-agha, Onye bi n'etiti cherubim: umu-ndikom llai abua, ba Hofnai na Finehas,
noye-kwa-ra ibe obuba-ndu Chineke n'ebe ahu.

° O rue, mbe ibe obuba-ndu Jehova batara n‘'omuma-ulo-ikwa, na Israel nile tiri oké nkpu,
ala wee daa uda.

6 Ndi Filistia we nu olu iti-nkpu ahu, we si, Gini bu olu oké iti-nkpu a n‘'omuma-ulo-ikwa
ndi-Hibru? Ha we mara na ibe Jehova abawo n'omuma-ulo-ikwa.

7 Ndi Filistia we tua egwu, n'ihi na ha siri, Chineke abawo n'omuma-ulo-ikwid ahu. Ha we
si, Ahuhu nadiri ayi! n'ihi na ihe dika nka adighi na mbe gara aga.

8 Ahuhu nadiri ayi! onye ganaputa ayi n'aka chi ndia di ike nke-ukwu? ndia bu chi nke
were ihe-otiti nile o bula tibue ndi ljipt n'ozara.

9 Menu onwe-unu ka unu di ike, buru-kwa-nu ndikom, unu ndi Filistia, ka unu ghara iburu
ndi-Hibru ndi-oru, dika ha buruworo unu ndi-oru: burunu ndikom, bu-kwa-nu agha.

10 Ndi Filistia we bu agha, ewe tibue Israel, ha we balaga, nwoke o bula n'ulo-ikwa-ya:
oké ntibu uku we di; ord nnu ndikom uzo ato na nnu iri-na-ise, bd ndi ji ukwu eje, we dapu
n'lsrael.

1 Ewe were ibe Chineke; umu-ndikom llai abua, ba Hofnai na Finehas, nwukwara.

12 Otu nwoke onye Benjamin we si n'usoro agha ahu ba 9so, biarue Shailo n'ubgchi ahu,
uwe nwuda ya nile dowara adowa, aja dikwasi ya n'isi.

13 O we bia, ma, le, llai nanokwasi n'oche-ya n'akuku uzo, néche nche: n'ihi na obi-ya

nkpu.
14 1lai we nu olu iti-nkpu ahu, si, Gini bu olu Uzt a? Nwoke ahu we me ngwa bata, gosi llai.

15 Ma llai bara ogu arg ano na iri na asato; anya-ya abua guzoro eguzo, 0 pughi kwa ihu



uzo.

16 Nwoke ahu we si llai, Mu onwem bu onye si n'usoro agha bia, mu onwem si kwa
n'usoro agha balaga ta. O we si, Gini bu ihe emere, nwam?

17 Onye ahu nke nézi ozi ahu we za, si, Israel abalagawo n'iru ndi Filistia, 0zo kwa, oké
ntibu adiwo n'etiti ndi Israel, 0zo kwa, umu-gi ndikom abua, bi Hofnai na Finehas,
anwuwo, ewerewo kwa ibe Chineke.

18 O rue, mbe o hotara ibe Chineke, na o si n'oche-ya dala azu n'akuku onu-uzo-ama, olu-
ya we bajie, o we nwua: n'ihi na nwoke ahu bu agadi, di kwa arg. Ya onwe-ya kpe-kwa-ra
Israel ikpe ogu aro abua.

19 Nwunye nwa-ya, ba nwunye Finehas, di ime, o gaje imu nwa: o we nu akuko ahu na
ewerewo ibe Chineke, na nna di-ya na di-ya anwuwo, o we ruru ala mua nwa,; n'ihi na ime
mere ya na mberede.

20 Ma na mbe onwu-ya ndinyom ndi néguzo n'akuku ya we kwue, si, Atula egwu; n'ihi na
nwoke ka i muworo. Ma o zaghi, o tukwasighi kwa obi-ya na ya.

21 O we kpo aha nwa ahu lkabod, si, Nsopuru esiwo n'Israel pua: n'ihi owuwe ewere ibe
Chineke, na n'ihi nna di-ya na di-ya.

22 O we si, Nsopuru esiwo n'lsrael pua; n'ihi na ewerewo ibe Chineke.

ISI5

Ma ndi Filistia were ibe Chineke, ha we si n'Eben-eza bubata ya n'Ashdod.

2 Ndi Filistia we were ibe Chineke, bubata ya n'ulo Degon, doba ya n'akuku Degon.

3 Ndi Ashdod we bilie n'isi-ututu n'echi-ya, ma, le, Degon adakpuwo iru-ya n‘ala n‘iru ibe
Jehova. Ha we were Degon, tiyeghachi ya n'onodu-ya.

4 Ha we bilie n'isi-ututu n'echi-ya, ma, le, Degon adakpuwo iru-ya n'ala n'iru ibe Jehova;
ma ebipuwo isi Degon na obu-aka-ya abua, ha we toboro na nbata-uzo; nani akuku-ya
nke bu azu foduru ya.

> N'ihi ya ndi-nchu-aja Degon na ndi nile nke naba n'ulo Degon adighi-azokwasi ukwu na
nbata-uzo Degon n'Ashdod, rue ta.

6 Aka Jehova we di ar¢ n'aru ndi Ashdod, O we kpochapu ha, were kwa emerod tibue ha,
b Ashdod na éké-ala-ya nile.

7 Ndikom Ashdod we hu na o di otl a, ha we si, Ibe Chineke Israel agaghi-anogide n'etiti
ayi: n'ihi na aka-Ya esikawo ike n'aru ayi na n'aru Degon, bu chi-ayi.

8 Ha we ziga, chikotara onwe-ha ndi-isi nile nke ndi Filistia, si, Gini ka ayi géme ibe
Chineke Israel? Ha we si, Ka eburu ibe Chineke Israel ba buruburu rue Gat. Ha we buru
ibe Chineke Israel ba buruburu rue ebe ahu.

9 O rue, mbe ha basiri ya buruburu, na aka Jehova digidere obodo ahu n'‘obuba-aghara di
uku ri nne: O we tibue ndikom obodo ahu, site n‘onye nta we rue onye uku, emerod we
bapue n'aru ha.

10 Ha we ziga ibe Chineke rue Ekron. O rue, mbe ibe Chineke biaruru Ekron, na ndi Ekron
tiri nkpu, si, Ha eburuwo ibe Chineke Israel ba buruburu biakute ayi, ime ka ayi na ndi-ayi
nwua.

I Ha we ziga, chikota ndi-isi nile nke ndi Filistia, si, Zilaga ibe Chineke Israel, ka o
laghachi kwa n'ebe-ya, ka o we ghara ime ka ayi na ndi-ayi nwua: n'ihi na obuba-aghara



nke onwu di n'obodo ahu nile; o di ard6 nke-uku, bu aka Chineke, n'ebe ahu.

12 Ndikom kwa ndi nanwughi, ewere emerod tibue ha: ntiku obodo ahu we rigorue elu-
igwe.

ISI 6

Ibe Jehova we di n'ohia ndi Filistia onwa asa.

2 Ndi Filistia we kpo ndi-nchu-aja na ndi naju ase, si, Gini ka ayi géme ibe Jehova? me ka
ayi mara ihe ayi géji zilaga ya n'ebe-ya.

3 Ha we si, O buru na unu ezilaga ibe Chineke Israel, ezilagala ya n'aka efu; kama unu
aghaghi inyeghachi Ya aja-ikpe-omuma: mbe ahu agéme ka aru-unu di ike, agéme kwa ka
unu mara ihe mere anéwezugaghi aka-Ya n'aru unu.

4 Ha we si, Gini gabu aja-ikpe-omuma ahu nke ayi gényeghachi Ya? Ha we si, Dika onu-
ogugu ndi-isi ndi Filistia si di, 0 bu emerod ola-edo ise na 0ké ola-edo ise ka unu
gényeghachi: n'ihi na otu ihe-otiti diri ha nile, di-kwa-ra ndi-isi-unu.

5 Unu géme kwa onyinyo emerod-unu, na onyinyo 0ké-unu nke nébibi ala-unu; unu génye
kwa Chineke Israel nsopuru: eleghi anya O géme ka aka-Ya di nfé pua n'aru unu, na n‘aru
chi nile unu, na n'ala-unu.

6 N'ihi gini kwa ka unu néme ka obi-unu di aro, dika ndi ljipt na Fero mere ka obi-ha di
ar0? mbe O kwara ha emo, ha ezilagaghi ha, ha we la?

7 Ma ubu a, werenu ihe me otu ubo-ala ohu, chiri kwa nne-ehi abua nke nénye umu ara,
nke o dighi mbe yoke rigokwasiri ha, kegide-kwa-nu ehi ahu n'ubo-ala, me ka umu-ha si
n'iso ha n‘azu lata n'ulo:

8 were-kwa-nu ibe Jehova tiyekwasi ya n'ubo-ala ahu; tiye ihe ola-edo ahu, nke unu
nényeghachi Ya ka o buru aja-ikpe-omuma, n'ibe nta n'akuku-ya; zilaga-kwa-nu ya, ka o
we la.

9 Le-kwa-nu, 0 buru na o rigo n'uzo 6ké-ala-ya rue Bet-shemesh, Ya onwe-ya emewo ayi
oké ihe 0jo a: ma o buru na o rigoghi otu a, ayi gama kwa na o bughi aka-Ya tiburu ayi;
ihe-ndaba ka ihe ahu bu, nke dabara ayi.

10 Ndikom ahu we me ott a; ha chiri nne-ehi abua nke nénye umu ara, kegide ha n'ubo-
ala ahu, mechibido umu-ha uzo n'ulo:

11 ha we tukwasi ibe Jehova n'ubo-ala ahu, na ibe nta ahu, na oké ola-edo, na onyinyo
emerod-ha.

12 Ehi ahu we jezie ejezi n'uzo rue uzo Bet-shemesh: 0 bu n'ott uzo atuliri atuli ka ha jere,
néje néti nkpu, ha ewezugaghi kwa onwe-ha n'aka-nri ma-gbu n'aka-ekpe; ndi-isi ndi
Filistia we néjeso ha n'uzo rue 6ke-ala Bet-shemesh.

13 Ma ndi Bet-shemesh nébi oka wheat-ha na ndagwurugwu: ha we welie anya-ha, hu ibe
ahu, huria onu ihu ya.

14 Ubo-ala ahu we ba n'ubi Joshua, bl onye Bet-shemesh, guzo n'ebe ahu, nkume uku di
kwa n'ebe ahu: ha we kpowa osisi ubo-ala ahu, sure ehi abua ahu oku ibu aja-nsure-oku
anésurere Jehova.

15 Ndi Livai we buda ibe Jehova na ibe nta nke di n'akuku ya, nke ihe gla-edo ahu nile di
nime ya, ha we tukwasi ha na nkume uku ahu: ndikom Bet-shemesh we sure aja-nsure-
oku, chu-kwa-ra Jehova aja 0z, n‘ubochi ahu.

16 Ndi-isi ise nke ndi Filistia we hu ya, laghachi rue Ekron n'ubochi ahu.

17 Ndia bu emerod ola-edo nke ndi Filistia nyeghachiri, ibu aja-ikpe-omuma ichuru
Jehova; Ashdod nwere otu, Geza nwere otu, Ashkelon nwere otu, Gat nwere otu, Ekron



nwere otu;

18 oké ola-edo kwa, dika onu-ogugu obodo nile nke ndi Filistia si di, bt nke ndi-isi ise ahu
nwere, site n'obodo ewusiri ike we rue obodo nta nke nénweghi mbidi: we rue nkume uku
ahu, bu Ebel, nke ha dobara ibe Jehova n'elu ya: o di n'ubi Joshua, bu onye Bet-shemesh,
rue ta.

19 0 we tibue ufodu nime ndikom Bet-shemesh, n'ihi na ha lere anya nime ibe Jehova, O
we tibue n'etiti ndi Israel ogu ndikom ato na iri, ord nnu ndikom uzo isi na nnu ise: ndi
Israel we rue Uju, n'ihi na Jehova tiburu ntibu uku n'etiti ndi Israel.

20 Ndikom Bet-shemesh we si, Onye puru iguzo n'iru Jehova, ba Chineke nso a? O bu
kwa onye ka O gési n'ebe ayi no rigokuru?

21 Ha we zigara ndi bi na Kiriat-jearim ndi-ozi, si, Ndi Filistia ebughachiwo ibe Jehova;
ridatanu, bugo ya n'ebe unu no.

ISI 7

Ndikom Kiriat-jearim we bia, bugo ibe Jehova, bubata ya n'ulo Abinadab n‘'ugwu nta ya,
do Eleeza nwa-ya nwoke nso idebe ibe Jehova.

2 O rue, site n'ubochi ibe ahu noduru na Kiriat-jearim, na ubochi bara uba; o we di ort aro:
ulo Israel nile we kwaso Jehova.

3 Samuel we gwa ulo Israel nile okwu, si, O buru na obi-unu nile ka unu onwe-unu néwere
laghachikute Jehova, wezuganu chi nile nke ndi ala 0zo na Ashtarot n'etiti unu, dozie obi-
unu ibiakute Jehova, fé-kwa-nu nani Ya ofufé: O ganaputa kwa unu n'aka ndi Filistia.

4 Umu Israel we wezuga Bealim na Ashtarot, f& nani Jehova ofufe.

> Samuel we si, Chikotanu Israel nile rue Mizpa, m'gékpe-kwa-ra Jehova ekpere bayere
unu.

6 Ha we chikota onwe-ha rue Mizpa, sere miri, wusi ya n'iru Jehova, bue onu n'ubochi
ahu, kwue n'ebe ahu, si, Ayi emehiewo megide Jehova. Samuel we kpe umu Israel ikpe
na Mizpa.

7 Ndi Filistia we nu na umu Israel chikotara onwe-ha na Mizpa, ndi-isi ndi Filistia we rigo
imegide Israel. Umu Israel we nu ya, tua egwu ndi Filistia.

8 Umu Israel we si Samuel, Abala nkiti bayere ayi n'itiku Jehova, bt Chineke-ayi, nkpu, ka
O we zoputa ayi n'aka ndi Filistia.

9 Samuel we were otll nwa-aturu nke nanu ara, o we sure ya oku ka o buru aja-nsuresi-
oku anésurere Jehova: Samuel we tikue Jehova nkpu bayere Israel; Jehova we za ya.

10 O rue, mbe Samuel nésure aja-nsure-oku ahu, na ndi Filistia biaruru nso ibuso Israel
agha: Jehova we were oké olu makwasi ndi Filistia ébé-elu-igwe n'ubochi ahu, we me ka
ha ba aghara; ewe tibue ha n'iru Israel.

1 Ndikom Israel we si na Mizpa puta, chua ndi Filistia, tibue ha rue okpuru Bet-ka.

12 Samuel we were otll nkume do ya n'etiti Mizpa na Shen, kpo aha-ya Eben-eza, si,
Jehova eyerewo ayi aka rue ubu a.

13 Ewe me ka ndi Filistia ruru ala, ha abaghi 0zo n'0ké-ala Israel: aka Jehova we digide
ndi Filistia ubochi nile nke Samuel.

14 Ewe nyeghachi Israel obodo nile nke ndi Filistia nara Israel, site n'Ekron we rue Gat;
Oke-ala-ha ka Israel naputara n'aka ndi Filistia. Ma udo di n'etiti Israel na ndi-Amorait.

15 samuel we kpe Israel ikpe ubochi nile nke ndu-ya.

16 O we né&je buruburu kwa-aro rue Bet-el, na Gilgal, na Mizpa; o we kpe Israel ikpe n'ebe



ahu nile.

17 Nlata-ya bu na Rema, n'ihi na n'ebe ahu ka ulo-ya di; 0 bu kwa n'ebe ahu ka o kpere
Israel ikpe: o we wuere Jehova ebe-ichu-aja n'ebe ahu.

ISI 8

O rue, mbe Samuel ghoro agadi, na o doro umu-ya ndikom ndi-ikpe ikpe Israel.

2 Ma aha okpara-ya bu Joel; aha nwa-ya nwoke nke-abua bu Abaija: ha bu ndi-ikpe nime
Bia-sheba.

3 Ma umu-ya ndikom ejeghi kwa ije n'uzo-ya nile, ha we wezuga onwe-ha soro urdl nézighi
ezi, ha we nara ihe-iri-ngo, wezuga ikpé.

4 Ndi-okenye nile nke Israel we chikota onwe-ha, biakute Samuel rue Rema:

> ha we si ya, Le, gi onwe-gi aghowo agadi, ma umu-gi ndikom adighi-eje ije n'uzo-gi nile:
ubu a mere ayi eze ikpe ayi ikpe dika mba nile.

¢ Ma okwu ahu joro njo n‘anya Samuel, mbe ha siri, Nye ayi eze ikpe ayi ikpe. Samuel we
kpere Jehova.

7 Jehova we si Samuel, Ge nti olu ndim n'ihe nile ha nasi gi: n'ihi na o bughi gi ka ha
juworo, kama o bu Mu ka ha juworo, ka M'ghara iburu ha eze.

8 Dika omume nile si di nke ha meworo site n'ubochi M'mere ka ha si n'ljipt rigota we rue
ta, ha we rapum, fé chi 0zo ofufe, otl a ka ha onwe-ha néme kwa gi.

9 Ma ubu a ge nti olu-ha: nani na i gabasiri ha ama ike, gosi kwa ha ikpé eze ahu nke
gabu eze-ha.

10 samuel we gwa ndi Israel, ndi nario eze n'aka-ya, okwu nile nke Jehova.

IO we si, Nka gabu ikpé eze ahu nke gabu eze-unu: umu-unu ndikom ka o gachiri, doro
ha onwe-ya n'ubo-ala-ya na n'elu inyinya-ya; ha ganaba kwa 0so n'iru ubo-ala-ya:

12 o gedo-kwa-ra ha onwe-ya ibu ndi-isi usu nile nke nni ndikom abua na ogu iri, na ndi-
isi usu nile nke ogu ndikom abua na iri; na ilu olu-ubi-ya, na iwe ihe-ubi-ya, na ikpu ihe-
agha-ya nile, na ihe nile nke ubo-ala-ya.

13 O bu kwa umu-unu ndinyom ka o gachiri ibu ndi nasugwa ude nési isi uto, na ibu ndi-
odozi-anu, na ibu ndi-osi-ite.

14 Ubi-unu, na ubi-vine-unu, na ubi-olive-unu, b nke kachasi nma, ka 0 géwere kwa, nye
ndi-oru-ya.

15 Nkpuru-oghigha-unu na ubi-vine-unu ka o0 géwere otli uzo n'uzo iri, nye ndi néjere ya
ozi, nye kwa ndi-oru-ya.

16 O bu kwa ndi-ort-unu ndikom, na ndinyom néjere unu ozi, na umu-okorobia-unu, bd ndi
kachasi nma, na inyinya-ibu-unu, ka o0 géwere, me ka ha je ozi-ya.

17 Jgwe ewu na aturu-unu ka o géwere kwa otll uzo n'uzo iri: unu onwe-unu gabu-kwa-ra
ya oru.

18 Unu géti kwa nkpu n'ubochi ahu n'ihi eze-unu nke unu roputara onwe-unu; ma Jehova
agaghi-aza unu n'ubgchi ahu.

19 Ma ndi Israel juru ige nti olu Samuel; ha si, E-&; kama, eze gachiri ayi;
20 ka ayi we di, obuna ayi onwe-ayi, ka mba nile; ka eze-ayi we nékpe kwa ayi ikpe, napu
kwa je n'iru ayi, nébu kwa agha-ayi.



21 samuel we nu okwu nile nke ndi Israel, o we kwue ha na nti Jehova.

22 Jehova we si Samuel, Ge nti olu-ha, mere ha eze. Samuel we si ndikom Israel, Lanu,
nwoke o bula n‘obodo-ya.

ISI 9

Ma otl nwoke Benjamin di, aha-ya bu Kish, nwa Abiel, nwa Zeroa, nwa Bekorat, nwa
Afia, nwa onye Benjamin, bu dike nke bu dinkpa.

2 O nwe-kwa-ra nwa-nwoke, aha-ya bu Sol, 0 bu nwa-okorobia, 0 ma-kwa-ra nma: o dighi
kwa nwoke n'etiti umu Israel mara nma kari ya: site n'ubu-ya we rue elu isi-ya ka o di
ogologo kari onye o bula nime ndi Israel.

3 Ma nne-inyinya-ibu nile nke Kish, b nna Sol, nwere furu efu. Kish we si Sol nwa-ya,
Biko, kuru otu nime ndi-oru tiyere onwe-gi, bilie, je, cho nne-inyinya-ibum.

4 O we gabiga n'ugwu Efraim, gabiga kwa n'ala Shalisha, ma ha achotaghi ha: ha we
gabiga n'ala Shaalim, ma ha adighi n'ebe ahu: o we gabiga n'ala Benjamin, ma ha
achotaghi ha.

° Mbe ndi ahu batara n'ala Zuf, Sol siri nwa-okorgbia-ya nke soro ya je, Bia, ka ayi
laghachi; ka nnam we ghara igha iche uche bayere nne-inyinya-ibu-ya, we chebu onwe-ya
bayere ayi.

6 O we si ya, Biko, le, onye nke Chineke no n'obodo a, anasopuru kwa nwoke ahu; ihe
nile 0 nékwu aghaghi iré ere: ubu a ka ayi je n'ebe ahu; eleghi anya 0 gégosi ayi uzo-ayi
nke ayi jeworo na ya.

7 Sol we si nwa-okorobia-ya, Ma, le, 0 buru na ayi eje, gini ka ayi géji bakuru nwoke ahu?
n'ihi na achicha alapuwo n'ihe-ayi, o dighi kwa onyinye iji bakuru onye nke Chineke: gini di
n‘aka-ayi?

8 Nwa-okorobia ahu we za Sol 0zo0, si, Le, achotawo n‘akam otll uzo n'uzo ano nke shekel
ola-gcha: m'génye kwa ya onye nke Chineke, ka o we gosi ayi uzog-ayi.

9 (Na mbe gara aga n'Israel, otd a ka otu nwoke siri mbe o jere iju Chineke ase, Bianu, ka
ayi jekuru onye-ohu-uzo: n'ihi na onye anakpo Onye-amuma ta, anakpo ya Onye-ohu-uzo
na mbe gara aga).

10 S0l we si nwa-okorgbia-ya, Okwu-gi di nma; bia, ka ayi je. Ha we je n'obodo ebe onye
nke Chineke no.

2 Ka ndi ahu narigo na nrigo obodo ahu, ha onwe-ha hutara umu-abogho ka ha naputa
isere miri, ha we si ha, Onye-ohu-uzo, ¢ no n'ebe a?

12 Ha we za ha, si, O no, le, 0 no n'iru gi: me ngwa ubu a, n'ihi na ta ka o batara n'obodo;
n'ihi na ndi Israel nwere aja ta n'ebe di elu a:

13 mbe unu bara n'obodo, otl a ka unu gachota ya, tutu o rigorue ebe di elu iri ihe: n'ihi na
ndi Israel agaghi-eri ihe rue mbe o biara, n'ihi na ya onwe-ya nagozi aja-ha; emesia ndi
akpoworo geéri ihe. Ma ubu a rigonu; n'ihi na ya onwe-ya, ubu a ka unu gachota ya.

14 Ha we rigorue obodo; ka ndi ahu naba n'etiti obodo, le, Samuel naputa izute ha, irigoru
ebe di elu ahu.

15 Ma Jehova kpughepuru nti Samuel ka o nu ihe otli ubochi tutu Sol abia, si,

16 Dika mbe a echi M'gézitere gi otli nwoke sitere n'ala Benjamin, i géte kwa ya manu ibu
onye-ndu ndim, bu Israel, 0 gazoputa kwa ndim n'aka ndi Filistia: n'ihi na ahuwom ndim,
n'ihi na iti-nkpu-ha abawom na nti.

17 Mbe Samuel huru Sol, Jehova we za ya, si, Le nwoke ahu onye M'siri gi te manu! onye



a gébochi ndim n'ime ihe 0jo.

18 Sol we biarue Samuel nso n'etiti onu-uzo-ama, si, Biko, gosim ebe o di, bt ulo onye-
ohu-uzo.

19 Samuel we za Sol, si, Mu onwem bu onye-ohu-uzo ahu; rigorue ebe di elu n'irum, unu
gésokwam ri ihe ta: m'gézilaga kwa gi n'ututu, ihe nile nke di n'obi-gi ka m'gégosi kwa gi.
20 Ma nne-inyinya-ibu-gi nke funariri gi, ta bu ubochi ato, atukwasila obi-gi na ha; n'ihi na
achotawo ha. Ma onye nwere ihe nile anachosi ike nke Israel? o bughi gi na ulo nile nke
nna-gi?

21 S0l we za, si, O bughi onye Benjamin ka m'bu, sitere n'ebo Israel nke dikarisiri nta?
aburum, ¢ pekarisighi npe n'etiti aburu nile nke ebo Benjamin? n'ihi gini kwa ka i
gwaworom okwu dika okwu a si di?

22 samuel we kuru Sol na nwa-okorgbia-ya, me ka ha ba n'ime-ulo, o we nye ha isi onodu
n'etiti ndi akporo n'oriri ahu, ndi ahu ra ka ord madu na iri.

23 Samuel we si odozi-anu, Weta 0ké nke m'nyere gi, nke m'siri gi, Doba ya n'ebe i no.

24 Odozi-anu ahu we bulie utaku-ukwu ahu na ihe di n'elu ya, doba ya n'iru Sol. Samuel
we si, Le ihe foduru! doba ya n'iru gi, rie; n'ihi na rue mbe akara aka ka edebeworo gi nka,
si, Akpowom ndi Israel. Sol we soro Samuel rie ihe ubochi ahu.

25 Ha we si n'ebe di elu ahu rida n'obodo, o we kpayere Sol uka n'elu-ulo.

26 Ha we bilie n'isi-ututu: o we rue, mbe chi boro, na Samuel kporo Sol n'elu-ulo, si, Bilie,
ka m'we zilaga gi. Sol we bilie, ha abua we pua, ya onwe-ya ha Samuel, rue ézi.

27 Ka ha onwe-ha narida na nsotu obodo, Samuel we si Sol, Si nwa-okorobia-gi gabiga
n'iru ayi, (0 we gabiga,) ma gi onwe-gi guzogide ubu a, ka m'we me ka i nu okwu Chineke.

ISI 10

Samuel we were karama manu, wukwasi ya n'isi-ya, sutu ya onu, si, o) bughi na Jehova
etewo gi manu ibu onye-ndi ihe-nketa-Ya?

2 Mbe i siri n'ebe m'no la ta, i gahuta kwa ndikom abua n'akuku ili Rechel n'0ke-ala
Benjamin na Zelza; ha gasi kwa gi, Achotawo nne-inyinya-ibu nke i jere ichg: ma, le, nna-
gi arapuwo okwu nne-inyinya-ibu-ya, 0 néchebu kwa onwe-ya bayere unu, si, Gini ka
m'géme ichota nwam?

3 | gési kwa n'ebe ahu gabiga n'iru, bia rue osisi terebinth nke Teboa, ma ndikom ato ndi
narigokuru Chineke rue Bet-el gahuta gi n'ebe ahu, otu onye nébu umu-ewu ato, otu onye
nébu obe achicha ato, otu onye nébu kwa karama-akpukpo manya-vine:

4 ha gaju kwa gi ajuju bayere udo-gi, we nye gi obe achicha abua; i ganara kwa ha n'aka-
ha.

5 Emesia i gabiaru ugwu nta Chineke, ebe ebe-nguzo-ndi-agha ndi Filistia di: 0 géru kwa,
mbe i biara n'ebe ahu rue obodo ahu, na i gézute usu ndi-amuma ndi si n‘ebe di elu ahu
narida; une na egwu-otiti na gja na ubo-akwara di kwa n'iru ha; ndi ahu ganébu kwa
amuma:

6 Mo nke Jehova gadakwasi gi n'ike, i gésoro kwa ha bt amuma, i gabanwe kwa gho
nwoke 0zo.

7 O geru kwa, mbe ihe-iriba-ama ndia biaruru gi aru, gi mere onwe-gi dika aka-gi si chota;
n'ihi na Chineke noyere gi.

8 | gébukwam uzo rida rue Gilgal; ma, le, mu onwem naridakute gi, isure aja-nsure-oku,
na ichu ihe aja nke aja-udo: ubochi asa ka i ganéche, rue mbe m'gabiakute gi, me ka i
mara ihe i géme.



9 O rue, mbe o chighariri azu-ya isi n'ebe Samuel no la, na Chineke banwere ya obi 0zo:
ihe-iriba-ama ndia nile we ré n'ubochi ahu.

10 Ha we biarue ebe ahu, rue ugwu nta ahu, ma, le, usu ndi-amuma zutere ya; Mo nke
Chineke we dakwasi ya n'ike, o we bi amuma n'etiti ha.

1 O rue, mbe ndi nile ndi mara ya na mbe gara aga huru, ma, le, 0 néso ndi-amuma bu
amuma, ndi ahu we sirita onwe-ha, Gini bu nka nke mere nwa Kish? Sol, 0 di kwa n'etiti
ndi-amuma?

12 Oth nwoke nke sitere n'ebe ahu we za, si, Onye bu kwa nna-ha? N'ihi ya o0 ghoro ilu, bu
okwu a, Sol, 0 di kwa n'etiti ndi-amuma?

13 O we bubie amuma, bia rue ebe di elu ahu.

14 Nwa-nne nna Sol we si ya na nwa-okorobia-ya, Ole ebe unu jere? Q si, Icho nne-
inyinya-ibu-ayi: ayi we hu na ¢ dighi ebe ¢ bula ha di, ayi we biakute Samuel.

15 Nwa-nne nna Sol we si, Biko, gosim ihe Samuel siri unu.

16 Sol we si nwa-nne nna-ya, O gosiri ayi nke-oma na achotawo nne-inyinya-ibu. Ma o
gosighi ya okwu ala-eze ahu nke Samuel kwuru.

17 Samuel we kpokota ndi Israel ibiakute Jehova rue Mizpa;

18 o we si umu Israel, Otl a ka Jehova, bl Chineke Israel, siri, Mu onwem mere ka Israel
si n'ljipt rigota, M'we naputa unu n'aka ndi ljipt na n'aka ala-eze nile nke néemebu unu:

19 ma unu onwe-unu ajuwo Chineke-unu ta, Onye Ya onwe-ya nazoputa unu n'aka ihe 0jo
unu nile na nkpabu nile unu; unu we si Ya, E-&, kama mere ayi eze. Ma ubu a guzonu
onwe-unu n'iru Jehova n'ebo nile unu, na n'usu nile nke nnu ndikom abua na ogu iri unu.

20 samuel we me ka ebo Israel nile biarue nso, nza we ma ebo Benjamin.

21 O we me ka ebo Benjamin biarue nso n'aburu nile ha, nza we ma aburu Matri: nza we
ma Sol nwa Kish: ha we cho ya, ma achotaghi ya.

22 Ha we ju kwa Jehova ase 0z0, si, e) kabiaghi ebe a, bu nwoke ahu? Jehova we si, Le,
onye ahu ezowo onwe-ya n'etiti ihe.

23 Ha we ba 0s0, si n'ebe ahu kuru ya; o we guzo onwe-ya n'etiti ndi Israel, ma o di
ogologo kari onye 0 bula nime ndi Israel site n'ubu-ya we rue elu isi-ya.

24 Samuel we si ndi Israel nile, Unu ahuwo onye ahu nke Jehova roputaworo, na o dighi
onye di ka ya n'etiti ndi Israel nile? Ndi Israel nile we tie nkpu, si, Ka eze-ayi di ndu.

25 Samuel we gwa ndi Israel ikpe ala-eze ahu, de kwa ya n'akwukwo, doba ya n'iru
Jehova. Samuel we zilaga ndi Israel nile, nwoke o bula n'ulo-ya.

26 Sol we la kwa n'ulo-ya rue Gibea; ndi bu dinkpa, ndi Chineke meturu obi-ha aka, we
jeso ya.

27 Ma ufodu ndi joburu onwe-ha siri, Onye a, 0 gési ana zoputa ayi? Ha we lelia ya, ha
ewetaghi-kwa-ra ya onyinye-inata-iru-oma. O we di ka onye nti chiri.

ISI 11

Nehash, bd onye Amon, we rigota, ma ulo-ikwi-ya imegide Jebesh-gilead: ndikom nile
nke Jebesh we si Nehash, Ka ayi na gi ba ndu, ayi géfe kwa gi ofufé.

2 Nehash, bt onye Amon, we si ha, Na nka ka mu na unu gaba ndu, n'irukpo unu anya
aka-nri nile; m'gatukwasi kwa ya n'aru Israel nile ka ¢ buru ihe-ita-uta.

3 Ndi-okenye Jebesh we si ya, Ra ayi aka ubochi asa, ka ayi we zisa ndi-ozi n'6ké-ala nile
nke Israel: 0 buru kwa na o dighi onye nazoputa ayi, ayi gapukuru kwa gi.

4 Ndi-ozi ahu we biarue Gibea nke Sol, kwue okwu ndia na nti ndi Israel: ndi Israel nile we



welie olu-ha kwa akwa.

> Ma, le, Sol biara, néso igwe ehi si n'ubi; Sol we si, Gini néme ndi Israel na ha nakwa
akwa? Ha we koro ya okwu nile nke ndikom Jebesh.

6 Mo nke Chineke we dakwasi Sol n'ike mbe o nuru okwu ndia, iwe-ya we di oku nke-uku.

7' O we chiri ehi abua, bokasia ha, zisa ha n'éké-ala nile nke Israel n'aka ndi-ozi, si, Onye
0 bula nke naputaghi iso Sol na iso Samuel n‘azu, otu a ka agéme ehi-ya. Oké egwu nke
Jehova we dakwasi ndi Israel, ha we puta dika otu nwoke.

8 O we gukota ha na Bezek; umu Israel we di ord nnti ndikom or(i uzo na uzo iri-na-asa,
na nnu iri, ndikom Juda di kwa orti nnu ndikom uzo ato, na nnu iri-na-ise.

9 Ha we si ndi-ozi biara, Otd a ka unu gasi ndikom Jebesh-gilead, Echi ka nzoputa gadiri
unu, mbe anyanwu nékpo oku. Ndi-ozi ahu we bia gosi ndikom Jebesh; ha we nuria onu.

10 Ndikom Jebesh we si, Echi ka ayi gapukuru unu, unu géme kwa ayi dika ihe nile si di
nke di nma n'anya-unu.

O rue, n'echi-ya, na Sol doro ndi Israel n'usu ato; ha we ba n'etiti omuma-ulo-ikwu
n'iche-nche ututu, tibue Amon rue ikpo-oku nke ehihie: o rue, na ndi foduru basara, o
fodughi kwa ndikom abua n'otl ebe n'etiti ha.

12 Ndi Israel we si Samuel, Onye ka 0 bu, bu onye nasi, Sol, 0 gabu eze-ayi? nyenu ayi
ndikom ahu, ka ayi we me ka ha nwua.

13 Sol we si, O dighi nwoke agéme ka o nwua ta: n'ihi na ta ka Jehova zoputara nzoputa
n'lsrael.

14 Samuel we si ndi Israel, Bianu, ka ayi jerue Gilgal, me ka ala-eze-unu di ohu 0zo n'ebe
ahu.

15 Ndi Israel nile we jerue Gilgal; ha we me Sol eze n'ebe ahu n'iru Jehova nime Gilgal; ha
we chua ihe aja nke aja-udo n'iru Jehova n'ebe ahu. Sol na ndikom nile nke Israel we
nuria onu nke-uku n'ebe ahu.

ISI 12

Samuel we si Israel nile, Le, egewom nti olu-unu n'ihe nile nke unu sirim, m'we mere unu
eze.

2 Ma ubu a, le, eze ahu néjeghari n'iru unu: ma mu onwem aghowo agadi na onye-isi-
awo; ma umum ndikom, le, ha no n'etiti unu: ma mu onwem ejeghariwo n'iru unu site na
mbe m'di na nwata rue ta.

3 Lem: bagidem ama n'iru Jehova, na n'iru onye nke Ya etere manu: ¢ bu ehi onye ka
m'naraworo? ma-obu inyinya-ibu onye ka m'naraworo? ma-obu onye ka m'mebuworo?
onye ka m'zopiaworo? ma-obu n'aka onye ka m'naraworo ihe-nbaputa iji zopu anyam
n'aru ya? m'gényeghachi kwa unu ya.

4 Ha si, | mebughi ayi, i zopiaghi kwa ayi, i naraghi kwa ihe o bula n'aka nwoke o bula.

° O si ha, Onye-ama ka Jehova bu imegide unu, onye-ama ka onye nke Ya etere manu bu
kwa ta, na unu achotaghi ihe o bula n'akam. Ha we si, Onye-ama ka O bu.

6 Samuel we si ndi Israel, O bu Jehova Nke mere Moses na Eron ndi-nda, Nke me-kwa-ra
nna-unu-ha ka ha si n'ala ljipt rigota.

7 Ma ubu a, guzonu onwe-unu, ka mu na unu we kpe ikpe n'iru Jehova bayere ezi omume
nile nke Jehova, nke O mere unu na nna-unu-ha.

8 Mbe Jekob batara n'ljipt, mbe nna-unu-ha tikuru Jehova nkpu, Jehova we zite Moses na
Eron, ndi mere ka nna-unu-ha si n'ljipt puta, me kwa ka ha biri n'ebe a.



9 Ha we chezo Jehova, b Chineke-ha, O we renye ha n'aka Sisera, b onye-isi usu-ndi-
agha Hezoa, na n'aka ndi Filistia, na n‘aka eze Moab, ha we buso ha agha.

10 Ha we tikue Jehova nkpu, si, Ayi emehiewo, n'ihi na ayi arapuwo Jehova, we fé Bealim
na Ashtarot ofufée: ma ubu a naputa ayi n'aka ndi-iro-ayi, ayi géfé kwa Gi ofufe.

I Jehova we zite Jerubeal, na Bedan, na Jefta, na Samuel, we naputa unu n'aka ndi-iro-
unu buruburu, unu we biri na ntukwasi-obi.

12 Unu we hu na Nehash, bl eze umu Amom, biara imegide unu, unu we sim, E-&, kama
otu eze gaburu ayi eze: ma Jehova, bu Chineke-unu, bu eze-unu.

13 Ma ubu a le eze nke unu roputaworo, onye unu riorom n‘aka: ma, le, Jehova emewo ka
eze nachi unu.

14 0 buru na unu atua egwu Jehova, 0 buru kwa na unu efé Ya ofufé, we ge nti olu-Ya, 0
buru kwa na unu anupughi isi n'okwu-onu Jehova, kama na unu nésogide Jehova, b
Chineke-unu, ma unu onwe-unu ma eze-unu kwa nke bu eze-unu, 0 di nma:

15 ma 0 buru na unu egeghi nti olu Jehova, kama unu nanupu isi n'okwu-onu Jehova, aka
Jehova gadi kwa imegide unu, otl o di imegide nna-unu-ha.

16 Ubu a kwa guzonu onwe-unu, hu ihe uku a, nke Jehova néme n'anya-unu.

17 0 bughi obibi oka wheat ta? M'gakpoku Jehova, O génye kwa ébé-elu-igwe na miri-
0zuzo; mara-kwa-nu hu kwa na ihe 0jo unu riri nne, nke unu meworo n‘anya Jehova,
n'irioro onwe-unu eze.

18 Samuel we kpokue Jehova; Jehova we nye ébeé-elu-igwe na miri-ozuzo ubochi ahu: ndi
Israel nile we tua egwu Jehova na Samuel nke-uku.

19 Ndi Israel nile we si Samuel, Kpere Jehova, bi Chineke-gi, ekpere bayere ndi-oru-gi, ka
ayi ghara inwu: n'ihi na ayi atukwasiwo ihe 0jo a na nmehie-ayi nile, n'irioro onwe-ayi eze.
20 samuel we si ndi Israel, Unu atula egwu: unu onwe-unu emewo ihe 0jo a nile; nani unu
ewezugala onwe-unu n'iso Jehova, kama werenu obi-unu nile fé Jehova ofufe;

21 unu ewezuga-kwa-la onwe-unu: n'ihi na mbe ahu ka unu ganéso n'azu ihe toboro n'efu,
nke nadighi-aba uru, nke nadighi-anaputa kwa, n'ihi na ihe toboro n'efu ka ha bu.

22 N'ihi na Jehova agaghi-arapu ndi-Ya n'ihi aha uku Ya: n'ihi na Jehova ekwewo ime unu
ka unu buru Ya otu ndi.

23 Mu onwem kwa, ya burum ihe-art, bd ka m'mehie megide Jehova n'igha ikpe ekpere
bayere unu: ma m'gézi unu ihe n'uzo ahu di nma nke ziri ezi.

24 Nani tuanu egwu Jehova, were obi-unu nile fé Ya ofufe n'ezi-okwu: n'ihi na, lenu ihe
uku O meworo n'ebe unu no.

25 Ma o buru na unu eme ihe 0jo naga n'iru, agékpochapu unu, ma unu onwe-unu ma
eze-unu.

ISI 13

Sol bara aro mbe o malitere ibu eze; 0 we buru eze Israel aro abua.

2 Sol we roputara onwe-ya nnu ndikom asa na ogu iri sitere n'Israel; nnii ndikom ise we di
n'aka Sol nime Mikmash na n‘ugwu Bet-el, nnu ndikom abua na ogu iri di kwa n'aka
Jonatan nime Gibea Benjamin: ma o zilagara ndi foduru n'etiti ndi Israel, onye ¢ bula
n'ulo-ikwa-ya.

3 Jonatan we tibue ebe-nguzo-ndi-agha ndi Filistia nke di na Geba, ndi Filistia we nu ya.
Sol we fua opi-ike n'ala ahu nile, si, Ka ndi-Hibru nu.

4 Israel nile we nu, si, na Sol tiburu ebe-nguzo-ndi-agha ndi Filistia, na Israel aghowo-



kwa-ra ndi Filistia ihe nési isi 0jo. Ewe kpokota ndi Israel iso Sol rue Gilgal.

° Ndi Filistia we chikota onwe-ha ibuso Israel agha, orti nnu ubo-ala uzo ato na nnu iri-na-
ise, na nnu ndi-inyinya iri-na-ise, na ndi-agha dika 4ja nke di n'uso oké osimiri n'uba: ha
we rigota, ma ulo-ikwd-ha na Mikmash, n'akuku Iru-anyanwu Bet-even.

6 Ndikom Israel we hu na nkpa nakpa ha, (n'ihi na anachi Israel n'ihe-ike), ndi Israel we zo
onwe-ha n'oba, na n'ohia-ogwu, na nime nkume di elu, na n‘ulo-elu, na n‘olulu.

7 Ma ndi-Hibru ufodu gabigara Jodan rue ala Gad na Gilead; ma Sol nogidere na Gilgal,

8 O we chere ubochi asa, dika mbe akara aka si di nke Samuel kara: ma Samuel
abiarughi Gilgal; ndi Israel we si n'ebe 0 no basa.

9 Sol we si, Wetaram aja-nsure-oku ahu na aja-udo nile nso. O we sure aja-nsure-oku
ahu.

10 O rue, mbe o surebiri aja-nsure-oku ahu, le, Samuel biara; Sol we pua izute ya, ka o we
gozie ya.

11 samuel we si, Gini ka i meworo? Sol we si, N'ihi na ahurum na ndi Israel esiwo n'ebe
m'no basa, ma gi onwe-gi abiaghi n'ubochi akara aka, ndi Filistia nachikota kwa onwe-ha
na Mikmash;

12 m'we si, Ubu a ka ndi Filistia garidakutem rue Gilgal, ma emeghm ka iru Jehova dajua;
m'we jisie onwem ike, we sure aja-nsure-oku ahu.

13 Samuel we si Sol, | mewo ihe-nzuzu: i debeghi ihe Jehova, b Chineke-gi, nyere n'iwu,
bu nke O nyere gi n'iwu: n'ihi na ubu a Jehova gémewori ka ala-eze-gi guzosie ike n'ebe
Israel no rue mbe ebighi-ebi.

14 Ma ubu a ala-eze-gi agaghi-eguzosi ike: Jehova achgputaworo Onwe-ya otd nwoke
dika obi-Ya si cho, Jehova enyewo kwa ya iwu ibu onye-nda ndi-Ya, n'ihi na i debeghi ihe
ahu nke Jehova nyere gi n'iwu.

15 samuel we bilie, si na Gilgal rigorue Gibea Benjamin. Sol we gukota ndi Israel, bd ndi
ahutara n'aka-ya, ihe ra ka nnu ndikom na ogu iri.

16 Sol, na Jonatan nwa-ya, na ndi ahutara n'aka-ha, we nodu na Geba Benjamin: ma ndi
Filistia mara ulo-ikwad-ha na Mikmash.

17 Ndi-nbibi we si n'omuma-ulo-ikwl ndi Filistia puta n'usu ato: otl usu chere iru n'uzo
Ofra, rue ala Shual:

18 otl usu we che iru n'uzo Bet-horon: otll usu we che iru n'uzo 6ké-ala nke nélekwasi
ndagwurugwu Zeboim anya, n'‘ebe ozara di.

19 Ma achotaghi uzt o bula n'ala nile nke Israel: n'ihi na ndi Filistia siri, Ka ndi-Hibru we
ghara ikpu mma-agha ma-obu ube:

20 1srael nile we ridakuru ndi Filistia iti ihe-olu-ha ufe, onye o bula igwé-ikpoze-ala-ya, na
mma-oge-ya, na anyu-ike-ya, na 6gu-ya;

21 (onu 6gu na nke nma-ogé na nke ndudu-ilu-olu-ubi na nke anyu-ike we ghara idi nko);
na ikpu onu ndudu eji achu ehi.

22 O rue, n'ubochi agha, na ahutaghi mma-agha ma-obu ube n'aka onye o bula n'etiti ndi
soro Sol na ndi soro Jonatan: ma ahutara n'aka Sol na n'aka Jonatan nwa-ya.

23 Ndi ebe-nguzo-ndi-agha ndi Filistia we pua rue ngabiga Mikmash.

ISI 14



Ubochi we rue mbe Jonatan nwa Sol siri nwa-okorgbia nébu ihe-agha-ya, Bia, ka ayi
gabiga rue ebe-nguzo-ndi-agha ndi Filistia, nke di n‘ofé 0zo ahu. Ma o gosighi nna-ya.
2 Ma Sol nanodu na nsotu Gibea n'okpuru osisi pomegranate nke di na Migron: ndi no
n'aka-ya ra ka nnu ndikom na ogu iri;

3 Ahaija, nwa Ahaitub, nwa-nne lkabod, nwa Finehas, nwa llai, bt onye-nchu-aja Jehova
na Shailo, no kwa, 0 néyi ephod. Ndi ahu amaghi kwa na Jonatan ejewo.

4 Ma n'etiti ngabiga abua ahu, nke Jonatan choro isi na ha gabiga rue ebe-nguzo-ndi-
agha ndi Filistia, otd onu nkume di elu di n'otu ofée, ot onu nkume di elu di kwa n'ofé 0zo:
aha otu bu Bozez, aha nke-0zo bu Sene.

5 Ot onu bu ogidi n'akuku Ugwu na ncherita-iru Mikmash, nke-0zo n'akuku Ndida na
ncherita-iru Geba.

6 Jonatan we si nwa-okorobia nébu ihe-agha-ya, Bia, ka ayi gabiga rue ebe-nguzo-ndi-
agha nke ndia anébighi agwu: eleghi anya Jehova galuru ayi olu: n'ihi na ihe-nbochi adighi
n'ebe Jehova ng izoputa site n'iwere otutu madu ma-gbu site n'iwere madu ole-na-ole.
7 Onye nébu ihe-agha-ya we si ya, Me ihe nile nke di n'obi-gi: chigharia onwe-gi, le, mu
onwem néso gi dika obi-gi si cho.

8 Jonatan we si, Le, ayi onwe-ayi nagabiga rue ndikom ahu, ayi gékpughe-kwa-ra ha
onwe-ayi.

9 O buru na ha asi ayi ot a, Guzonu du rue mbe ayi ruru unu aru; ayi géguzo kwa
n'onodu-ayi, ayi agaghi-arigokuru kwa ha.

10 Ma o buru na ha asi otu a, Rigokutenu ayi; ayi garigo kwa: n'ihi na Jehova enyewo ha
n'aka-ayi: nka gabu-kwa-ra ayi ihe-iriba-ama.

I Ha abua we kpughere ndi ebe-nguzo-ndi-agha ndi Filistia onwe-ha: ndi Filistia we si,
Le, ndi-Hibru nési n'onu di iche iche ebe ha zoro onwe-ha puta.

12 Ndikom ebe-nguzo-ndi-agha ahu we za Jonatan na onye nébu ihe-agha-ya, si,
Rigokutenu ayi, ayi géme kwa ka unu mara ihe. Jonatan we si onye nébu ihe-agha-ya,
Sorom n'azu rigo: n'ihi na Jehova enyewo ha n'aka Israel.

13 Jonatan we bikwasi aka-ya na ukwu-ya rigo, onye nébu ihe-agha-ya néso kwa ya
n'azu: ha we da n'iru Jonatan; onye nébu ihe-agha-ya néme kwa ka ha nwua n'azu ya.
14 Ntibu mbu ahu, nke Jonatan na onye nébu ihe-agha-ya tiburu, we ra ka or ndikom,
n'ihe ra ka nkera furrow nke otu acre ala-ubi n'otutu.

Chineke.

16 Ndi-nche Sol nwere na Gibea Benjamin we hu; ma, le, igwé madu ahu bazere, we néje
iru na azu.

17 S0l we si ndi ya na ha no, Biko, gukotanu, hu onye siworo n'etiti ayi pua. Ha we gukota,
ma, le, Jonatan na onye nébu ihe-agha-ya anoghi ya.

18 Sol we si Ahaija, Bute ibe Chineke nso. N'ihi na ibe Chineke di n'etiti umu Israel
n'ubochi ahu.

19 O rue, mbe Sol nagwa onye-nchu-aja ahu okwu, na Uzu nke di n‘omuma-ulo-ikwa ndi
Filistia we nada kari, naga n'iru naba kwa uba: Sol we si onye-nchu-aja, Sepu aka-gi.

20 S0l na ndi nile ya na ha no we kpokota onwe-ha, ba n'agha ahu: ma, le, mma-agha
nwoke o bula digidere ibe-ya, oké obuba-aghara uku we di.

21 Ma ndi-Hibru ndi diri ndi Filistia na mbe gara aga, ndi soro ha rigo n‘'omuma-ulo-ikwa
buruburu, ndi ahu we chighari kwa idi n'akuku Israel ndi no n'aka Sol na Jonatan.



22 Ndikom nile nke Israel ndi zoro onwe-ha n'ugwu Efraim we nu na ndi Filistia
abalagawo, ha onwe-ha we sogidesi kwa ha ike n‘agha ahu.

23 Jehova we zoputa Israel n'ubochi ahu: agha ahu we gabiga rue Bet-even.

24 Ma achiri ndikom Israel n'ihe-ike ubochi ahu: Sol we ba ndi Israel iyi, si, Onye anabu
onu ka nwoke ahu bu nke néri nri rue anyasi, ru kwa mbe m'bosiri 6bo n'aru ndi-irom. Ndi
Israel nile we ghara idetu nri onu.

25 Ndi ala ahu nile we ba n'oké ohia; ma manu-anu di n'elu ohia.

26 Ndi Israel we ba n'oké ohia ahu, ma, le, manu-anu néru erti: ma o dighi onye kwere ka
aka-ya rue onu-ya; n'ihi na ndi Israel turu egwu obuba-iyi ahu.

27 Ma Jonatan anughi mbe nna-ya bara ndi Israel iyi: 0 we setipu onu-onu nkpa-n'aka nke
di n'aka-ya, rutu ya nime ububo-manu-anu, weghachi aka-ya n'onu-ya; anya-ya we nwue
enwu.

28 Otu nwoke n'etiti ndi Israel we za, si, Nna-gi basiri ndi Israel iyi ike, si, Onye anabu onu
ka nwoke ahu bu nke néri nri ta. Ndi Israel we nada #mba.

29 Jonatan we si, Nnam emekpawo ala-ayi aru: biko, lenu na anyam enwuwo enwu, n'ihi
na edetuwom nwanti manu-anu nka ire.

30 Anya ndi Israel gési ana ghara inwukari enwu nke-uku, ma o buru na ha rijuru afo ta
site n'ihe-nkwata ndi-iro-ha nke ha hutara? n'ihi na ubu a ntibu n'etiti ndi Filistia abaghi
uba.

31 Ha we tibue ufodu nime ndi Filistia n'ubochi ahu site na Mikmash rue Ajalon: ndi Israel
we da #mba nke-uku.

32 Ndi Israel we dakwasi ihe akwatara n'agha, ha we chiri igwé ewu na aturu, na igwe ehi,
na umu-ehi, bue ha n'ala ahu: ndi Israel we rie ha na obara.

33 Ha we gosi Sol, si, Le, ndi Israel nemehie megide Jehova n'iri anu, ya na obara. O we
si, Unu aghowo aghugho: kporekutem nkume uku ta.

34 3ol we si, Basanu onwe-unu n'etiti ndi Israel, si ha, Wetaranum nso, nwoke o bula ehi-
ya, na nwoke 0 bula aturu-ya, bu-kwa-nu ha n'ebe a, rie; unu emehie-kwa-la megide
Jehova n'iri anu. ya na obara. Ndi Israel nile we weta nso, nwoke ¢ bula ehi-ya n'aka-ya
n'abali ahu, ha we bue ha n'ebe ahu.

35 Sol we wuere Jehova ebe-ichu-aja: nke ahu ka 0 malitere iwu ka o buru ebe-ichu-aja
diri Jehova.

36 Sol we si, Ka ayi rida sochie ndi Filistia n'azu n'abali, luta ihe-ha n'agha rue ihé ututu,
ka ayi ghara kwa ikwe ka nwoke fodu n'etiti ha. Ha we si, Me ihe 0 bula nke di nma
n‘anya-gi. Onye-nchu-aja we si, Ka ayi biarue Chineke nso n'ebe a.

37 Sol we jua Jehova ase, si, M'garida sochie ndi Filistia n'azu? | génye ha n'aka Israel?
Ma O zaghi ya n'ubochi ahu.

38 5ol we si, Biaruenu nso n'ebe a, unu ndi-isi nile nke ndi Israel: mara-kwa-nu hu ihe nke
nmehie a diworo nime ya ta.

39 N'ihi na Jehova nadi ndu, Onye nazoputa Israel; n'ezie 0 buru na o di nime Jonatan
nwam, n'ezie o0 ghaghi inwu. Ma o0 dighi onye naza ya okwu n'etiti ndi Israel nile.

40 0O we si Israel nile, Unu onwe-unu no n'otd ofé, mu onwem na Jonatan nwam gano kwa
n'ofé nke-0zo. Ndi Israel we si Sol, Me ihe nke di nma n'anya-gi.

41 Sol we si Jehova, bu Chineke Israel, Nye nza zuru oké. Nza we ma Jonatan na Sol: ma
ndi Israel puru ya.

42 Sol we si, Fenu nza n'etiti mu na Jonatan nwam. Nza we ma Jonatan.

43 Sol we si Jonatan, Gosim ihe i meworo. Jonatan we gosi ya, si, N'ezie ewerem onu-onu



nkpa-n'aka nke di n'akam detu nwanti manu-anu ire; lem, m'ganwu.
44 Sol we si, Chineke me otl a, me kwa ihe 0zo otl a: n'ihi na i ghaghi inwu, Jonatan.

45 Ndi Israel we si Sol, Jonatan, 0 ganwu, bl onye zoputara nzoputa uku a n'lsrael? ya
buru ihe-ar: Jehova nadi ndu, o dighi otu nime agiri-isi nke isi-ya gadaru ala; n'ihi na ya
na Chineke aluwo olu ta. Ndi Israel we baputa Jonatan, o we ghara inwu.

46 Sol we si n'iso ndi Filistia rigo: ndi Filistia we la n'ebe nke ha.

47 Ma Sol were ala-eze ahu, buru eze Israel, o we bue agha megide ndi-iro-ya nile
buruburu, megide Moab, megide kwa umu Amon, megide kwa Edom, megide kwa ndi-eze
Zoba, megide kwa ndi Filistia: ma n'ebe o bula 0 nécheghari iru 0 nalubu ha.

48 O we me ihe dinkpa, tibu kwa Amalek, we naputa Israel n'aka ndi napunara ha ihe.

49 Ma umu-ndikom Sol bu Jonatan, na Ishvi, na Malki-shua: aha umu-ya ndinyom abua
kwa: aha nke ada-ya bu Mirab, aha nke-nta bu Maikal:

%0 aha nwunye Sol bu Ahinoam nwa Ahimaaz: aha onye-isi usu-ndi-agha-ya bu Abnea
nwa Nea, nwa-nne nna Sol.

51 Kish bu nna Sol; Nea nna Abnea bu nwa Abiel.

2 Agha we sie ike megide ndi Filistia ubochi nile nke Sol: mbe Sol huru nwoke o bula bu
dike, ma-obu nwoke 0 bula bu dinkpa, o were ya n‘'onwe-ya.

ISI 15

Samuel we si Sol, Mu ka Jehova zitere ite gi manu ka i buru eze ndi-Ya, bu Israel: ma
ubu a ge nti olu okwu Jehova.

2 0Otu a ka Jehova nke usu nile nke ndi-agha siri, Elekotawom ihe Amalek mere Israel, ihe
o doro ya n'uzo, mbe o siri n'ljipt rigota.

3 Ubu a je tibue Amalek, wezuga ihe nile o bula o nwere ka ebibie ya, enwe-kwa-la omiko
n'aru ya; kama me ka ha nwua, ma nwoke ma nwayi, ma nwatakiri ma nwa nanu ara, ma
ehi ma aturu, ma camel ma inyinya-ibu.

4 Sol we me ka ndi Israel nuru, o we gukota ha na Telaim, oré nni ndikom orti uzo na uzo
ise ndi ji ukwu eje, na ort nnu ndikom Juda na nnu ise.

> Sol we biarue obodo Amalek, rue nbi nime ndagwurugwu.

6 Sol we si ndi-Kinait, Jenu, wezuga onwe-unu, si n'etiti ndi Amalek rida, ka m'we ghara
ikpochapu unu na ha: n'ihi na unu onwe-unu mere umu Israel nile ebere, mbe ha siri n'ljipt
rigota. Ndi-Kinait we si n'etiti Amalek wezuga onwe-ha.

7 Sol we tibue Amalek, site na Havila ebe i naba Shua, nke di n'iru ljipt.

8 O we nwude Egag, bu eze Amalek, na ndu, were onu mma-agha wezuga ndi ahu nile ka
ebibie ha.

9 Ma Sol na ndi Israel nwere omiko n'aru Egag, na n'aru anu kachasi nma nke igwé ewu
na aturu, na nke igwé ehi, na nke umu anu mara abuba, na n'aru umu-aturu, na n'aru ihe
nile di nma, ha ekweghi kwa iwezuga ha ka ebibie ha: ma anu-ulo ¢ bula nke di nleli nke
ta-kwa-ra aru, nke ahu ka ha wezugara ka ebibie ya.

10 Okwu Jehova we rue Samuel nti, si,

1 Echeghariwom na emewom Sol eze: n'ihi na o siwo n'isom n'azu laghachi, ma o meghi
ka okwum guzosie ike. lwe Samuel we di gku; o we tikue Jehova nkpu abali ahu nile.

12 Samuel we bilie n'isi-ututu izute Sol n'ututu; ewe gosi Samuel, si, Sol biaruru Kamel,
ma, le, 0 néguzoro onwe-ya ihe-ncheta, o we je buruburu, gabiga, ridarue Gilgal.

13 Samuel we biakute Sol: Sol we si ya, Onye agoziri agozi n'ebe Jehova no ka i bu:



emewom ka okwu Jehova guzosie ike.

14 Samuel we si, Gini bu kwa olu igwé aturu na ewu a na ntim, ya na olu igwé ehi nke mu
onwem nanu?

15 Sol we si, O bu n'etiti ndi Amalek ka ha si chita ha: n'ihi na ndi Israel nwere omiko n'aru
anu kachasi nma nke igwe ewu na aturu na nke igweé ehi, ka ha we chuara Jehova, bu
Chineke-gi, aja; ma ayi ewezugawo nke foduru ka ebibie ya.

16 Samuel we si Sol, Ra aka, m'gégosi kwa gi okwu nke Jehova gwaworom n'abali a. O
we si ya, Kwue.

17 Samuel we si, O bu ezie na onye nta ka i bu n'anya gi onwe-gi, ma ¢ bughi onye-isi ebo
nile nke Israel ka emere gi? Jehova we te gi manu ka i buru eze Israel;

18 Jehova we ziga gi ije ije, si, Je wezuga ndi-nmehie ahu, bi ndi Amalek, ka ebibie ha, i
gébuso kwa ha agha rue mbe agéme ka ha gwusia.

19 N'ihi gini kwa ka i négeghi nti olu Jehova, kama i dakwasiri ihe-nkwata, we me ihe gjo
n'anya Jehova?

20 5ol we si Samuel, N'ezie egewom nti olu Jehova, we je ije ahu nke Jehova zigaram,
m'we me ka Egag eze Amalek bia, ma ewezugaram Amalek ka ebibie ya.

21 Ma ndi Israel chiri ufodu nime ihe-nkwata ichuru Jehova, b Chineke-gi, aja, nime
Gilgal, bu igwe ewu na aturu na igwe ehi, isi ihe n'ihe ewezugara ka ebibie ya.

22 samuel we si, Aja-nsure-oku na aja 0zo, ha nato Jehova uto dika ige nti olu Jehova?
Le, ige nti di nma kari ichu aja, ina nti di nma kari abuba ebulu.

23 N'ihi na nmehie nke iju-ase n'aka ndi-mo ka nnupu-isi bu, ikpere-arusi na terafim ka isi-
ike bu kwa. N'ihi na i juwo okwu Jehova, O juwo kwa gi ka i ghara ibu eze.

24 Sol we si Samuel, Emehiewom: n'ihi na agabigawom okwu-onu Jehova na okwu-gi nile:
n'ihi na aturum egwu ndi Israel, we ge nti olu-ha.

25 Ma ubu a, biko, baghara nmehiem, sorokwam laghachi, ka m'we kpo isi ala nye
Jehova.

26 Samuel we si Sol, M'gaghi-esoro gi laghachi: n'ihi na i juwo okwu Jehova, Jehova
ajuwo kwa gi ka i ghara ibu eze Israel.

27 Samuel we chigharia ila, ma o jidere onu-onu uwe-nwuda-ya, o we dowa.

28 Samuel we si ya, Jehova adowapuwo ala-eze Israel n'aru gi ta, nye ya madu-ibe-gi,
nke di nma kari gi.

29 Ozo kwa, Ebube Israel agaghi-ekwu okwu-ugha, O gaghi-echeghari kwa: n'ihi na Q
bughi madu nke O gé&ji cheghari.

30 O we si, Emehiewom: biko, sopurum ubu a n'iru ndi-okenye ndim, na n'iru Israel,
sorokwam laghachi, ka m'we kpo isi ala nye Jehova, bu Chineke-gi.

31 Samuel we laghachi soro Sol n'azu; Sol we kpo isi ala nye Jehova.

32 samuel we si, Menu ka Egag eze Amalek biaruem nso. Egag we biakute ya n'iru-uto.
Egag we si, N'ezi-okwu ilu gonwu ewezugawo onwe-ya.

3% Samuel we si, Dika mma-agha-gi meworo ndinyom ka ha bara aka nwa, otd a ka nne-gi
gabara aka nwa n'etiti ndinyom. Samuel we bukasia Egag n'iru Jehova nime Gilgal.

34 Samuel we la na Rema; Sol we rigorue ulo-ya, rue Gibea nke Sol.

35 Samuel abiaghi kwa 0z0 ihu Sol rue ubochi onwu-ya; n'ihi na Samuel néruru Sol Gju:
ma Jehova cheghariri na o mere Sol ka ¢ buru eze Israel.

ISI 16



Jehova we si Samuel, Rue ole mbe ka gi onwe-gi ganéruru Sol Uju, ebe Mu onwem
juworo ya ka 0 ghara ibu eze Israel? bajue manu na mpi-gi, je, M'géziga gi jekuru Jesi
onye Bet-lehem: n'ihi na ahutaworom onwem eze n'etiti umu-ya ndikom.

2 Samuel we si, M'gési ana je? o buru na Sol anu ya, 0 gébum. Jehova we si, | géwere
nwa-abogho-ehi n'aka-gi, si, Ichuru Jehova aja ka m'biaworo.

3 | gakpo kwa Jesi ibia n'ichu-aja ahu, Mu onwem géme kwa ka i mara ihe i géme: i géte-
kwa-ram ya manu, bd onye M'gasi gi te.

4 Samuel we me ihe ahu nke Jehova kwuru, 0 biarue Bet-lehem. Ndi-okenye obodo ahu
we ma jjiji izute ya, si, O bu n'udo ka i biaworo?

5 O we si, O bu n'udo: ichuru Jehova aja ka m'biaworo: donu onwe-unu nso, sorom bia
n'ichu-aja ahu. O we do Jesi na umu-ya ndikom nso, kpo ha bia n'ichu-aja ahu.

6 O rue, mbe ha biara, na o huru Elaiab, o we si, N'ezie, o0 no n'iru Jehova, bl onye nke
Ya etere manu.

7 Ma Jehova siri Samuel, Elegidela iru-ya anya, elegide-kwa-la ogologo nke idi-elu-ya;
n'ihi na ajuwom ya: n'ihi na Jehova adighi-ahu dika madu si ahu; n'ihi na madu néle ihe
anya nahu, ma Jehova néle obi.

8 Jesi we kpo Abinadab, me ka o gabiga n'iru Samuel. O si, Jehova aroputaghi kwa nka.
9 Jesi we me ka Shama gabiga. O si, Jehova aroputaghi kwa nka.

10 Jesi we me ka madu asa nime umu-ya ndikom gabiga n'iru Samuel. Samuel we si Jesi,
Jehova argputaghi ndia.

I Samuel we si Jesi, Ha agwuwo, bt umu-okoro-gi? O si, O fodu-kwa-ra odudu-nwam,
ma, le, 0 nazu aturu. Samuel we si Jesi, Ziga kuta ya: n'ihi na ayi agaghi-anodu buruburu
rue mbe o biara n'ebe a.

12 O we ziga, me ka 0 bia. Ma nwa-okorobia ahu nacha obara-obara, anya-ya abua ma-
kwa-ra nma, o di kwa nma ile anya. Jehova we si, Bilie, te ya manu: n'ihi na nka bu ya.

13 Samuel we were mpi manu ahu, te ya n'etiti umu-nne-ya: Mo nke Jehova we
nadakwasi Devid n'ike site n'ubochi ahu ga n'iru. Samuel we bilie, la Rema.

14 Ma Mo nke Jehova wezugara Onwe-ya n'ebe Sol no, mo 0jo we si n'ebe Jehova no me
ka o tua egwu nke-uku.

15 Ndi-oru Sol we si ya, Biko, le, mo 0jo nke Chineke néme ka i tua egwu.

16 Biko, ka onye-nwe-ayi si ndi-ort-ya, ndi no n'iru gi, ka ha cho nwoke nke mara
okpukpo-ubo-akwara nke-oma: 0 géru kwa, mbe mo 0jo ahu nke Chineke dikwasi n'aru gi,
na o géwere aka-ya kpo ubo, o gadi kwa gi nma.

17 Sol we si ndi-ort-ya, Biko, hutaranum nwoke nke nakpo ubo nke-oma, me-kwa-nu ka o
biakutem.

18 Oty nime umu-okorobia-ya we za, si, Le, ahuwom otu nwa Jesi, bG onye Bet-lehem,
onye mara ikpo ubo nke-oma, o bu kwa dike nke bu dinkpa, buru kwa nwoke agha, o
nwe-kwa-ra uche n‘'okwu, buru kwa nwoke mara nma n'aru, Jehova ngye-kwa-ra ya.

19 Sol we zigara Jesi ndi-ozi, si, Ziterem Devid nwa-gi, nke no n'etiti igwé ewu na aturu.
20 Jesi we were otu inyinya-ibu nke eboro ya achicha, na otli karama-akpukpo manya-
vine, na otl nwa-ewu, we zigara Sol n'aka Devid, bu nwa-ya.

21 Devid we biakute Sol, guzo n'iru ya: o we hu ya n'anya nke-uku; o we ghoro ya onye
nébu ihe-agha.

22 S0l we zigara Jesi 0zi, si, Biko, ka Devid guzo n'irum; n'ihi na 0 hutawo amara n'irum.



23 O rue, mbe mo ojo ahu nke Chineke di n'aru Sol, na Devid were ubo-akwara-ya, were
aka-ya kpo ya: aru we dajua Sol, o we di ya nma, mo 9jo ahu we si n'ebe 0 no wezuga
onwe-ya.

ISI 17

Ma ndi Filistia chikotara omuma-ulo-ikwid-ha ibu agha, ewe chikota ha na Soko, nke
Juda nwe, ha we ma ulo-ikwi-ha n'etiti Soko na Azeka, n'Efes-damim.

2 Sol na ndikom Israel we chikota onwe-ha, ma ulo-ikwi-ha na ndagwurugwu lla, we do
agha n'usoro izute ndi Filistia.

3 Ndi Filistia we néguzo n'ugwu n'ottl akuku, Israel néguzo kwa n'ugwu n'akuku nke-0zo:
ndagwurugwu we di n'etiti ha.

4 Onye-nputa-obo-agha we si n'omuma-ulo-ikwt ndi Filistia puta, aha-ya bu Golaiat, sitere
na Gat, ogologo-ya di cubit isi na otu ntu-aka.

> Okpu-agha ola di kwa n'isi-ya, 0 bu kwa uwe-agha emere dika akpirikpa-azu ka
eyikwasiri ya; otutu uwe-agha ahu di nnu shekel ola iri-na-abua na ogu iri.

6 Ihe-ola eji kpuchi ukwu di kwa n'ukwu-ya abua, nkpunkpu ube ola di kwa n'etiti ubu-ya
abua.

7 Osisi ube-ya di kwa ka oké 6kporo di ard nke okpa-akwa ji akpa akwa; isi ube-ya di nnu
shekel igwé na ogu iri: onye nébu ota-ya néje n'iru ya.

8 O we guzo kpo usoro-agha nile nke Israel oku, si ha, N'ihi gini ka unu putaworo ido
agha-unu n'usoro? mu onwem, abughm onye Filistia? ma unu onwe-unu, unu abughi ndi-
oru Sol nwe? roputaranu onwe-unu ott nwoke, ka o ridakutekwam.

9 0 buru na o puru ilusom ogu, we tibuem, ayi gabu-kwa-ra unu ndi-orti: ma o buru na mu
onwem puru ilubu ya, we tibue ya, unu gabu-kwa-ra ayi ndi-oru, we fé ayi ofufe.

10 Onye Filistia ahu we si, Mu onwem atawo usoro-agha nile nke Israel uta ta; nyenum otu
nwoke, ka ayi we lurita ogu.

I 3ol na Israel nile we nu okwu nile ndia nke onye Filistia, ha we tua ujo, tua egwu nke-
uku.

12 Ma Devid bu nwa onye Efrat ahu nke Bet-lehem-juda, nke aha-ya bu Jesi; o nwe-kwa-
ra umu-ndikom asato: nwoke ahu aghowo kwa agadi n'etiti ndikom n‘ubochi Sol.

13 Umu-ndikom ato nke Jesi ndi bu okenye we je soro Sol ibu agha: aha umu-ya ndikom
ato ndi jere agha bu Elaiab okpara-ya, na Abinadab nke so ya, na Shama, b nke-ato.

14 Ma Devid, ya onwe-ya bu odudl-nwa: ato ahu, bi okenye, we jeso Sol n‘azu.

15 Ma Devid néjekuru Sol, nési kwa n'ebe Sol no laghachi, izt igwé ewu na aturu nna-ya
na Bet-lehem.

16 Onye Filistia ahu nabiaru kwa nso n'isi-ututu na n'anyasi, we guzo onwe-ya ogu abali
abua.

17 Jesi we si Devid nwa-ya, Biko, wegara umu-nne-gi otu ephah nke oka nka anara n'oku,
na obe achicha iri ndia, biru ha ba 0so je n‘'omuma-ulo-ikwt jekuru umu-nne-gi;

18 puga-kwa-ra onye-isi usu nn ndikom na ogu ise nke ha cheese iri ndia, lekota kwa
umu-nne-gi ma ha no n'udo, nara kwa ihe-mbe-ha.

19 Ma Sol, na ndi ahu, na ndikom nile nke Israel, no na ndagwurugwu lla, nébuso ndi
Filistia agha.

20 Devid we bilie n'isi-ututu, rapu igweé ewu na aturu ahu n'aka onye nédebe aturu, o we
baru, je, dika Jesi nyere ya iwu: 0 we biarue ebe anédebe ubo-ala, mbe usu-ndi-agha ndi



napukuru usoro-agha néti nkpu n'agha.
21 srael na ndi Filistia we do onwe-ha n'usoro-agha izute usoro-agha.

22 Devid we zitu ihe nile o bu rapu n'aka onye nédebe ihe, o we baba n'usoro-agha, bia,
jua umu-nne-ya ajuju bayere udo-ha.

2% Ma mbe ya na ha nékwu okwu, le, onye-nputa-obo-agha ahu nési n'usoro-agha ndi
Filistia rigota, bu onye Filistia ahu, Golaiat bu aha-ya, sitere na Gat, 0 we kwue dika okwu
ndia si di: Devid we nu ha.

24 Ndikom nile nke Israel, mbe ha huru nwoke ahu, ha we bapu n'iru ya, tua egwu nke-
uku.

25 Ndikom Israel we si, Unu ahuwo nwoke a nke narigota? n'ihi na o bu ita Israel uta ka 0
narigota: 0 géru kwa, na nwoke nke nétibu ya, eze géwere aku uku me ka o buru
Qggaranya, 0 génye kwa ya nwa-ya nwayi, me ka ulo nna-ya nwere onwe-ya n'lsrael.

26 Devid we gwa ndikom ndi ya na ha néguzo okwu, si, Gini ka agémere nwoke nke
getibu onye Filistia nka, wezuga ihe-ita-uta n'aru Israel? n'ihi na onye bu onye Filistia nka
nke anébighi Ugwu, na o gata usoro-agha nile nke Chineke di ndu uta?

27 Ndi Israel we gwa ya okwu dika okwu a si di, si, Otl a ka agémere nwoke nke gétibu
ya.

28 Elaiab, bu nwa-nne-ya nke-okenye, we nu mbe o nagwa ndikom ahu okwu; iwe Elaiab
we di oku megide Devid, 0 si, N'ihi gini kwa ka i ridataworo? ¢ bu kwa n'aka onye ka i
rapuru aturu ole-na-ole ahu n'‘ozara? mu onwem mara nganga-gi, na ihe 0jo nke obi-gi;
n'ihi na o bu ihu agha ka i ridataworo.

29 Devid we si, Gini ka m'meworo ubu a? ¢ bughi okwu efu, bu ihe a m'nékwu?

30O we si n‘akuku ya chigharia, che onye 0zo iru, kwue dika okwu a si di: ndi Israel we
zaghachi ya okwu dika okwu mbu si di.

31 Ewe nu okwu nke Devid kwuru, ha we gosi ha n'iru Sol, o we nara ya.

32 Devid we si Sol, Ka obi madu 0 bula ghara ifepu n'ihi ya; ort-gi géje luso onye Filistia
nka ogu.

33 Sol we si Devid, | pughi ijekuru onye Filistia nka iluso ya ¢gu: n'ihi na nwata ka i bu, ma
ya onwe-ya bu nwoke agha site na mbe ¢ di na nwata.

34 Devid we si Sol, Onye nazuru nna-ya igwé ewu na aturu ka ort-gi buworo; odum we
bia, ya na bear, we bipu nwa-aturu n'igwé aturu,

3 m'we pua so ya n'azu, tibue ya, naputa nwa-aturu ahu n'onu-ya: o we bilie imegidem,
m'we jide ya n'oza-ya, tibue ya, me ka 0 nwua.

36 Oru-gi tiburu ma odum ahu ma bear ahu: onye Filistia nka anébighi tgwu gadi kwa ka
otu nime ha, n'ihi na ¢ bu usoro-agha nile nke Chineke di ndu ka o taworo uta.

37 Devid we si, Jehova nke naputaram n'aka odum, na n'aka bear, Ya onwe-ya ganaputam
n'aka onye Filistia nka. Sol we si Devid, Je, Jehova ganoye-kwa-ra gi.

38 Sol we yikwasi Devid uwe-nwuda-ya, kpukwasi okpu-agha ola n'isi-ya, yikwasi ya uwe-
agha.

39 Devid we kekwasi mma-agha-ya n'uwe-nwuda-ya, we jisie ike ije; n'ihi na o0 nwaghi ya.
Devid we si Sol, Apughm iwere ihe ndia je; n'ihi na anwaghm ha. Devid we yipu ha n'aru
ya.

40 0 were nkpa-n'aka-ya n'aka-ya, roputara onwe-ya nkume ise kworo murumuru na miri-
iyi, tiye ha n'ihe ndi-gzuzu-aturu nke o nwere, bl n'akpa-ya; ébé-ya di kwa n'aka-ya: o we
biarue nso onye Filistia ahu.

41 Onye Filistia ahu we bia, 0 nabia néru kwa nso Devid; nwoke ahu nke nébu ota-ya néje
kwa n'iru ya.



42 Onye Filistia ahu we legide anya buruburu, hu Devid, we lelia ya anya: n'ihi na o bu
nwata, nacha kwa obara-gbara, ma kwa nma ile anya.

43 Onye Filistia ahu we si Devid, O bu nkita ka m'bu, na gi onwe-gi néwere nkpa-n'aka
biakutem? Onye Filistia ahu we were chi-ya nile kocha Devid.

44 Onye Filistia ahu we si Devid, Biakutem, ka m'were kwa anu-aru-gi nye anu-ufe nke
elu-igwe na anumanu nke ohia.

45 Devid we si onye Filistia ahu, Gi onwe-gi néwere mma-agha, were kwa ube, were kwa
nkpunkpu ube, biakutem: ma mu onwem néwere aha Jehova nke usu nile nke ndi-agha
biakute gi, bu Chineke nke usoro-agha nile nke Israel, Onye i taworo uta.

46 Ubochi ta ka Jehova gémechibido gi nye n'akam; m'gétibu kwa gi, wezuga isi-gi n'aru
gi; m'géwere kwa ozu ndi omuma-ulo-ikwi ndi Filistia nye anu-ufe nke elu-igwe, nye kwa
anu-ohia nke uwa ta; ka uwa nile we mara na Chineke diri Israel:

47 ya na ka nkpokota nka nile we mara na o bughi mma-agha na ube ka Jehova ji
azoputa: n'ihi na Jehova nwe agha nka, Q génye kwa unu n‘aka-ayi.

48 O rue, mbe onye Filistia ahu biliri, bia rue nso izute Devid, na Devid mere ngwa, ba 0so
ijekuru usoro-agha izute onye Filistia ahu.

49 Devid we setia aka-ya tiye n'akpa-ya, weputa otli nkume nime ya, ma ya, mata onye
Filistia ahu n'egedege-iru-ya; nkume ahu we bamie n'egedege-iru-ya, o we da kpue iru-ya
n‘ala.

%0 Devid we were ébé, were kwa nkume, kwa onye Filistia n'ike, o we tibue onye Filistia
ahu, me ka o nwua; ma mma-agha adighi n‘aka Devid.

°1 Devid we ba 0s0, guzo n'elu onye Filistia ahu, were mma-agha-ya, miputa ya n'obo-ya,
me ka 0 nwua, 0 were ya bipu isi-ya. Ndi Filistia we hu na dike-ha anwuwo, ha we balaga.
52 Ndikom Israel na Juda we bilie, tie nkpu, chua ndi Filistia, rue ebe i naba Gai, ru kwa
onu-uzo-ama Ekron. Ndi Filistia ndi emeruru aru we da n'uzo Shaaraim, we rue Gat, ru
kwa Ekron.

53 Umu Israel we si n'ichusi ndi Filistia ike lata, ha we kwakoro omuma-ulo-ikwa nile ha.
>4 Devid we baru isi onye Filistia ahu, bubata ya na Jerusalem; ma o toboro ihe-agha-ya
n'ulo-ikwa-ya.

> Ma mbe Sol huru Devid ka 0 napu izute onye Filistia ahu, o siri Abnea, bu onye-isi usu-
ndi-agha-ya, Abnea, nwa onye ka nwa-okoro nka bu? Abnea we si, Nkpuru-obi-gi nadi
ndu, eze, amaghm.

56 Eze we si, Gi onwe-gi juta onye nwata-okorobia ahu bu nwa-ya.

57 Ma mbe Devid si na ntibu onye Filistia ahu lata, Abnea kuru ya, me ka o bata n'iru Sol,
isi onye Filistia ahu di kwa n'aka-ya.

%8 Sol we si ya, Nwa onye ka i bu, gi nwa-okorobia? Devid we si, Nwa oru-gi, ba Jesi, bu
onye Bet-lehem, ka m'bu.

ISI 18

O rue, mbe o gwabiri Sol okwu, na ekekotara nkpuru-obi Jonatan na nkpuru-obi Devid,
Jonatan we hu ya n'anya dika nkpuru-obi-ya.

2 Sol we nara ya n'ubochi ahu, o kweghi kwa ka o laghachi n'ulo nna-ya.
3 Jonatan na Devid we ba ndu, n'ihi na ¢ huru ya n'anya dika nkpuru-obi-ya.

4 Jonatan we yipu uwe-nwuda nke di n'aru ya, nye ya Devid, na uwe-ya nile, obuna rue
mma-agha-ya, ru kwa uta-ya, ru kwa ihe-ike-n'kwu-ya.



5 Devid we napu je ebe 0 bula Sol néziga ya, o nwe-kwa-ra uche: Sol we do ya onye-isi
ndikom agha, o we di nma n'anya ndi Israel nile, di kwa nma n'anya ndi-oru Sol.

6 O rue mbe ha nabia, mbe Devid si na ntibu onye Filistia ahu lata, na ndinyom siri
n'‘obobo nile nke Israel puta, ibl abu na ite egwd, izute Sol, chiri egwu-otiti, were kwa onu,
chiri kwa ubo eji akwara ato kwe.

7 Ndinyom we zarita onwe-ha, bl ndi négwuri egw, si, Sol etibuwo ndi-iro-ya, nnu
ndikom abua na ogu iri, nnu ndikom abua na ogu iri, Devid kwa ndi-iro-ya, ort nnu ndikom
na nnu ise, orl nnu ndikom na nnu ise.

8 lwe Sol we di oku nke-uku, okwu a jo-kwa-ra njo n'anya-ya; o si, Ha enyewo Devid or(
nnu na nnu ise, ord nnu na nnu ise, ma 0 bu mu ka ha nyeworo nani nnu abua na ogu iri,
nnu abua na ogu iri: ma nke foduru inye ya bu nani ala-eze.

9 Sol we néle Devid anya 0jo site n'ubochi ahu ga n'iru.

10 O rue, n'echi-ya, na mo 0jo nke Chineke dakwasiri Sol n'ike, o we bl amuma n'etiti ulo:
Devid néwere kwa aka-ya kpo ubo, dika 0 néme kwa-ubochi: ma ube di n‘aka Sol.

1 Sol we tua ube ahu; 0 si, M'gatugide Devid obuna na mbidi. Devid we chigharia onwe-
ya si n'iru ya pua ubo abua.

12 S0l we natu egwu Devid, n'ihi na Jehova noyere ya, ma O siri n'ebe Sol no wezuga
Onwe-ya.

13 Sol we si n'ebe 0 no wezuga ya, do ya ka o buru ya onye-isi nnti ndikom abua na ogu
iri; 0 we napu nabata kwa n'iru ndi Israel.

14 Devid we nénwe uche n'uzo-ya nile; Jehova noye-kwa-ra ya.

15 Sol we hu na nwoke ahu bu onye nénwe uche nke-uku, o we tua ujo ya.

16 Ma Israel nile na Juda nile nahu Devid n'anya; n'ihi na ya onwe-ya napu nabata kwa
n'iru ha.

17 Sol we si Devid, Le, adam, bt Mirab, ya ka m'génye gi na nwunye: nani burum dinkpa,
ba kwa agha nile nke Jehova. N'ihi na Sol siri, Ka akam ghara idi n'aru ya, kama ka aka
ndi Filistia di n'aru ya.

18 Devid we si Sol, Onye ka m'bu, gini bu kwa ndum, ma-obu aburu nnam n'lsrael, na
m'gaburu eze di nwa-ya?

19 0O rue, na mbe agéwere Mirab nwa Sol nye Devid, na nwayi ahu ka enyere Adriel, bu
onye Mehola, na nwunye.

20 Ma Maikal, bi nwa-nwayi Sol, huru Devid n'anya: ha we gosi Sol, ihe ahu ziri ezi
n'anya-ya.

21 S0l we si, M'génye ya ya, ka o we ghoro ya onya, ka aka ndi Filistia we di n'aru ya. Sol
we si Devid, Nke ubo abua ka i gaburum di nwam ta.

22 350l we nye ndi-oru-ya iwu, si, Gwanu Devid okwu na nzuzo, si, Le, ihe-gi nato eze uto,
ndi-oru-ya nile hu-kwa-ra gi n‘anya: ma ubu a buru di nwa eze.

23 Ndi-oru Sol we kwue okwu ndia na nti Devid. Devid we si, O bu ihe di nfe n'anya-unu
ibu di nwa eze, ebe mu onwem bu obeye na onye anakpoghi ihe?

24 Ndi-oru Sol we gosi ya, si, Dika okwu ndia si di ka Devid kwuru.

25 Sol we si, Ot a ka unu gasi Devid, O dighi ego-ilu-nwunye gato eze uto, kama ogu api
ise nke ndi Filistia, ka 0 we boro onwe-ya ¢bg n'aru ndi-iro eze. Ma Sol chére ime ka
Devid da ada n'aka ndi Filistia.

26 Ndi-oru-ya we gosi Devid okwu ndia, ma ihe ahu ziri ezi n'anya Devid, bu ka o buru di
nwa eze. Ma ubochi nile akézughi;

27 Devid we bilie, je, ya onwe-ya na ndikom-ya, o we tibue ogu ndikom iri n'etiti ndi Filistia;



Devid we chita api-ha, ha we nye ha eze n'onu-ogugu zuru ezu, ka o we buru di nwa eze.
Sol we nye ya Maikal nwa-ya na nwunye.

28 S0l we hu mara kwa na Jehova noyere Devid; Maikal nwa Sol hu-kwa-ra ya n'anya.
29 Sol we natu egwu Devid kari; Sol we buru onye-iro Devid ubochi-ya nile.

30 Ndi-isi ndi Filistia we puta: o rue, mbe o bula ha naputa, na Devid nwere uche kari ndi-
oru nile nke Sol; aha-ya we di oké gnu-ahia nke-uku.

ISI 19

Sol we gwa Jonatan nwa-ya na ndi-oru-ya nile okwu, ka ha me ka Devid nwua.

2 Ma ihe Devid toro Jonatan nwa Sol uto nke-uku. Jonatan we gosi Devid, si, Sol, bl
nnam, nacho ime ka i nwua: ma ubu a, biko, lezie onwe-gi anya n'ututu, nodu n'ebe di
nzuzo, zo onwe-gi:

3 ma mu onwem gapu, guzo n‘akuku nnam n'ohia ebe gi onwe-gi no, mu onwem gagwa
kwa nnam okwu bayere gi; ma m'hu ihe o bula, m'gégosi kwa gi.

4 Jonatan we gwa Sol nna-ya okwu di nma bayere Devid, si ya, Ka eze ghara imehie
megide oru-ya, bu Devid; n'ihi na o mehieghi megide gi, na n'ihi na omume-ya nile adiwo
nma nke-uku n'ebe i no:

° n'ihi na o tiyere ndu-ya n'gbu-aka-ya, tibue onye Filistia ahu, Jehova we zoputa nzoputa
uku bayere Israel nile: i huru ya anya, we nuria onu: n'ihi gini kwa ka i gémehie megide
obara némeghi ihe gjo, ime ka Devid nwua n'efu?

6 Sol we ge nti olu Jonatan: Sol we nua iyi, si, Jehova nadi ndu, agaghi-eme ka 0 nwua
ma-oli.

7 Jonatan we kpo Devid, Jonatan we gosi ya ihe ndia nile. Jonatan we me ka Devid
biakute Sol, o we no n'iru ya, dika na mbe gara aga.

8 Agha we di kwa 0z0: Devid we pua, buso ndi Filistia agha, tibue ha ntibu uku; ha we
bapu n'iru ya.

9 Mo 0jo nke Jehova we di n'aru Sol, ma ya onwe-ya nanodu n'ulo-ya, ube-ya di kwa
n'aka-ya; Devid we were aka-ya nakpo ubo.

10 S0l we cho iwere ube ahu tugide Devid obuna na mbidi; ma o repuru n'iru Sol, 0 we
tugide ube ahu na mbidi: Devid we balaga, wepuga onwe-ya n'abali ahu.

I S0l we ziga ndi-ozi n'ulo Devid, iche ya nche, na ime ka 0 nwua n'ututu: Maikal, bu
nwunye-ya, we gosi Devid, si, QO buru na i zoputaghi ndu-gi abali a, agéme ka gi onwe-gi
nwua echi.

12 Maikal we weda Devid site na window: o we je, balaga, wepuga onwe-ya.

13 Maikal we were terafim-ya, tobo ya n'ihe-ndina-ya, tiye &kwa-obubo eji aji ewu me
n'okpuru isi-ya, were akwa-nbokwasi kpuchie ya.

14 Sol we ziga ndi-ozi iwere Devid, ma Maikal siri, Aru adighi ya ike.

15 Sol we ziga ndi-ozi ahu ihu Devid, si, Bugotaram ya n'ihe-ndina-ya, ka m'we me ka o
nwua.

16 Ndi-ozi ahu we bata, ma, le, terafim ahu di n'ihe-ndina, akwa-obubo nke eji aji ewu me
di kwa n'okpuru isi-ya.

17 Sol we si Maikal, N'ihi gini ka i ghobuworom otU a, we zilaga onye-irom, o we wepuga
onwe-ya? Maikal we si Sol, Ya onwe-ya sirim, Zilagam: n'ihi gini ka m'géme ka i nwua?
18 Ma Devid balagara, wepuga onwe-ya, biakute Samuel rue Rema, gosi ya ihe nile Sol
mere ya. Q we je, ya onwe-ya ha Samuel, ha we biri na Naiot.



19 Ewe gosi Sol, si, Le, Devid no na Naiot nime Rema.

20 S0l we ziga ndi-ozi iwere Devid: ha we hu nzuko ndi-amuma ahu ka ha nébu amuma,
ha hu kwa Samuel ka 0 néguzo, dika onye-isi-ha: Mo nke Chineke we dikwasi ndi-ozi Sol,
ha onwe-ha we b kwa amuma.

21 Ha we gosi Sol, o we ziga ndi-ozi 0zo, ha onwe-ha we b kwa amuma. Sol we ziga kwa
ndi-ozi 0zo nke ubo ato, ha onwe-ha we bu kwa amuma.

22 Ya onwe-ya we je kwa Rema, biarue olult-miri uku nke di na Seku: 0 jua, si, Ole ebe
Samuel na Devid ng? Otu onye we si, Le, ha no na Naiot nime Rema.

23 O we je n'ebe ahu, rue Naiot nime Rema: Mo nke Chineke we dikwasi kwa ya, o we
néeje, we bue amuma, rue mbe o batara Naiot nime Rema.

24 Ya onwe-ya we yipu kwa uwe-ya nile, ya onwe-ya we b kwa amuma n'iru Samuel, da
n'ala bara oto ubochi ahu nile na abali-ya nile. N'ihi ya ka ha nasi, Sol, 0 di kwa n'etiti ndi-
amuma?

ISI 20

Devid we si na Naiot nime Rema balaga, o bia kwue n'iru Jonatan, si, Gini ka
m'meworo? gini bu ajo omumem? gini bu kwa nmehiem n'iru nna-gi, na 0 nacho ndum?

2 O siya, Ya buru ihe-aru; i gaghi-anwu: le, nnam adighi-eme ihe uku ma-obu ihe nta, ma
0 buru na o kpughepughi ntim ka m'nu ya: gini me-kwa-ra nnam ji zonarim ihe a? ¢ bughi
oty a.

3 Devid we nua iyi 0z0, si, Nna-gi amawo nke-oma na ahutawom amara n'iru gi; o we si,
Ka Jonatan ghara ima nka, ka o we ghara iwuta ya: ma otu o di, Jehova nadi ndu, nkpuru-
obi-gi nadi kwa ndu, nani ihe ra ka otu nzo-ukwu di n'abata mu na onwu.

4 Jonatan we si Devid, Gini ka nkpuru-obi-gi nasi? m'géme-kwa-ra gi ya.

> Devid we si Jonatan, Le, onwa ohu gapu echi, mu onwem aghaghi kwa iso eze nodu
n'iri ihe: ma zilagam, ka m'we zo onwem n'ohia rue anyasi nwa-nne-echi.

6 O buru na nna-gi ele anyam ma-oli, i gasi kwa, Devid rigsirim ike ka m'rapu ya ka o ba
0s0 je Bet-lehem, bl obodo-ya: n'ihi na aja aro diri aburu-ya nile n'ebe ahu.

7 Q buru na o si otd a, O di nma; udo gadiri ort-gi: ma o buru na iwe-ya di oku nke-uku,
mara na o zubesiri ihe 9jo a ike.

8 Ma i gémere oru-gi ebere; n'ihi na i mere ka oru-gi soro gi ba n'obuba-ndu Jehova: ma o
buru na ajo omume di nimem, gi onwe-gi me ka m'nwua; ma n'ihi gini kwa ka i géme ka
m'bakuru nna-gi?

9 Jonatan we si, Ya buru gi ihe-ar(: n'ihi na o buru na amaram n'ezie na nnam zubesiri ike
ka ihe jo a biakwasi gi, #m'gaghi-egosi kwa gi ya?

10 pevid we si Jonatan, Onye gégosim? ma-obu gini géme ma 0 buru na nna-gi aza gi
okwu ike?

I Jonatan we si Devid, Bia, ka ayi pua je n'ohia. Ha abua we pua je n'ohia.

12 Jonatan we si Devid, Jehova, bu Chineke Israel, Ya buru onye-ama; mbe m'gényochata
obi nnam dika mbe a echi, ma-obu nwa-nne-echi, ma, le, o0 di nma n'ebe Devid no,
#m'gaghi-ezite-kwa-ra gi ozi, we kpughepu nti-gi ka i nu ya?

13 Jehova me Jonatan otd a, me kwa ya ihe 0zo ot a, mbe o di nnam nma ime gi ihe 0jo
a, ma m'kpughepughi nti-gi ka i nu ya, we zilaga gi, ka i we la n'udo: Jehova noye-kwa-ra
gi, dika O ngyeworo nnam.

14 Ma o bughi nani mbe m'no na ndu ka i ggémerem ebere nke Jehova, ka m'we ghara



inwu:

15 kama i gaghi-ebipu kwa ebere-gi n'ulom rue mbe ebighi-ebi: i gaghi-ebipu kwa ya mbe
Jehova bipuworo ndi-iro Devid, nwoke o bula n'elu uwa.

16 Jonatan na ulo Devid we ba ndu, si, Jehova gajuta ya n'aka ndi-iro Devid.

17 Jonatan we me kwa ka Devid nua iyi 0zo, n'ihi na 0 huru ya n'anya: n'ihi na dika o huru
nkpuru-obi nke onwe-ya n'anya, otl a ka 0 huru Devid n‘anya.

18 Jonatan we si ya, Echi ka onwa ohu gapu: agéle kwa anya gi, n'ihi na agéle anya
onodu-gi nke toboro n'efu.

19 Ma mbe i nodusiri ubochi ato i garida 0s0so, ba n'ebe ahu, bu ebe izoro onwe-gi
n'ubochi ihe ahu emere, i ganodu kwa n'akuku nkume Ezel.

20 Mu onwem gaba kwa aku ato n'akuku-ya, dika agasi na abaram ihe m'dotara.

21 Ma, le, m'géziga nwa-okorom, si, Je, chota akd nile. O buru na asim nwa-okoro ahu
ma-oli, Le, aka di n'akuku azu gi: chiri ha bia; n'ihi na udo diri gi, okwu adighi kwa, Jehova
nadi ndu.

22 Ma o buru na asim nwata-okorobia ahu otl a, Le, aka di n'akuku iru gi: la; n'ihi na
Jehova ezilagawo gi.

23 Ma okwu ahu nke mu na gi kwuworo, le, Jehova no n'etiti mu na gi rue mbe ebighi-ebi.
24 Devid we zo onwe-ya n'ohia: ubochi onwa ohu we rue, eze we nodu na nri iri ihe.

25 Eze we nokwasi n'onodu-ya, dika 0 néme ubo ubo, bl n'onodu di n'akuku mbidi;
Jonatan we bilie, Abnea we nodu n'akuku Sol: ma elere anya onodu Devid nke toboro
n'efu.

26 Ma Sol ekwughi ihe 0 bula n'ubochi ahu: n'ihi na o siri, Ihe-ndaba ka o bu; onye nadighi
ocha ka o0 bu; n'ezie o dighi ocha.

27 O rue n'echi nke onwa ohu, nke bu ubochi nke-abua, na elere anya onodu Devid nke
toboro n'efu: Sol we si Jonatan nwa-ya, Gini mere nwa Jesi abataghi iri nri ma nyahuru ma
ta?

28 Jonatan we za Sol, si, Devid riosirim ike ka m'rapu ya ka 0 je na Bet-lehem:

29 0 si, Biko, zilagam; n'ihi na aja aburu-ayi ka ayi nwere n'obodo; ya onwe-ya enyewom
iwu, ba nwa-nnem, ije: ma ubu a, 0 buru na ahutawom amara n'iru gi, biko, ka m'wepuga
onwem, we hu umu-nnem. N'ihi ya ¢ biaghi na table eze.

30 lwe Sol we di oku megide Jonatan, o si ya, Gi nwa nke nwayi bagoro abago nke
nanupu kwa isi, amaghm na gi onwe-gi naroputa nwa Jesi ibu ihe-ihere-gi na ibu ihe-ihere
oto nne-gi?

31 N'ihi na ubochi nile nwa Jesi di ndu n'elu ala, agaghi-eme ka gi onwe-gi ma-obu ala-
eze-gi guzosie ike. Ma ubu a ziga kutaram ya, n'ihi na onye kwesiri onwu ka o bu.

32 Jonatan we za Sol nna-ya, si ya, N'ihi gini ka agéme ka o0 nwua? Gini ka 0 meworo?

3% Sol we tua ya ube-ya itubu ya: Jonatan we mara na nna-ya zubesiri ihe ahu ike, bt ime
ka Devid nwua.

34 Jonatan we si na table bilie n'iwe di oku, o righi kwa nri n'ubochi nke-abua nke onwa
ahu: n'ihi na o wutara ya n'ihi Devid, n'ihi na nna-ya mere ya ihe-ihere.

35 O rue, n'ututu, na Jonatan puru je n'ohia na mbe ya na Devid kara aka, otl nwatakiri-
nwoke so kwa ya.

36 O si nwa-okoro-ya, Ba 0s0, biko chota aku nile nke mu onwem naba. Mbe nwa-okoro
ahu naba 0so, ya onwe-ya we ba aku, me ka 0 gabiga ya.

37 Nwa-okoro ahu we biarue ebe aku ahu di, bi nke Jonatan bara, Jonatan we kpo oku
n'azu nwa-okoro ahu, si, Akd ahu, ¢ dighi n'akuku iru gi?



38 Jonatan we kpo 0ku n'azu nwa-okoro ahu, si, Me ngwa, je 0s0s0, eguzola. Nwa-okoro
Jonatan we chikota aku, biakute onye-nwe-ya.

39 Ma nwa-okoro ahu amaghi ihe o bula: nani Jonatan na Devid mara okwu ahu.
40 Jonatan we nye nwa-okoro o nwere ihe-ya, si ya, La, chiri ha ba n'obodo.

41 Mbe nwa-okoro ahu basiri n'obodo, Devid we si n'akuku Negeb bilie, da kpue iru-ya
n'ala, kpo isi ala ubo ato: ha we suturita onwe-ha onu, kwaritara onwe-ha akwa, rue mbe
Devid kwakariri akwa.

42 Jonatan we si Devid, La n'udo, n'ihi na ayi anuwo iyi, ayi abua, n'aha Jehova, si,
Jehova gano n'etiti mu na gi, na n'etiti nkpurum na nkpuru-gi, rue mbe ebighi-ebi. O we
bilie, la: Jonatan we ba n'obodo.

ISI 21

Devid, si ya Gini mere nani gi onwe-gi biara, ma o dighi nwoke gi na ya yikorg?

2 Devid we si Ahimelek, bl onye-nchu-aja, Eze enyewom ihe n'iwu, sim, Ka nwoke o bula
ghara ima ihe ¢ bula bayere ihe ahu nke mu onwem néziga gi ozi-ya, na nke m'nyeworo gi
n'iwu: emewokwam ka umu-okorobiam mara na ha géje n'ebe di otu a otu a.

3 Ma ubu a gini di n'okpuru aka-gi? nyem obe achicha ise n'aka, ma-obu ihe agachota.

4 Onye-nchu-aja ahu we za Devid, si, O dighi achicha anédoghi nso di n‘okpuru akam, ma
achicha nso di; nani ¢ buru na umu-okorobia ahu edebewo onwe-ha ghara imetu nwayi
aru.

° Devid we za onye-nchu-aja, si ya, N'ezie, 0 buru na ebochiwo ndinyom n'imetu ayi aru,
dika na mbe gara aga mbe m'naputa, ihe umu-okorobia we di nsg, ma nke ahu bu ije nke
anédoghi nso; ihe-ha gési kwa ana ghara idi nso kari ta?

6 Onye-nchu-aja we nye ya achicha nso: n'ihi na o dighi achicha di n'ebe ahu ma-obughi
achicha nke iru Chineke, nke anéwezuga n'iru Jehova, idoba achicha di gku n'elu table
n'ubochi ewepuru ya.

7 Ma otli nwoke n'etiti ndi-ort Sol no n'ebe ahu n'ubochi ahu, onye anebochi ka o ghara
ipu n'iru Jehova; aha-ya bu Doeg, onye Edom, onye kachasi ike n'etiti ndi-ozuzu anu-ulo
ndi Sol nwere.

8 Devid we si Ahimelek, O dighi kwa ube ma-obu mma-agha di n'ebe a n'okpuru aka-gi?
n'ihi na ewetaghm ma mma-agham ma ihe-agham, n'ihi na okwu a nke eze bu ihe di oku
oku.

9 Onye-nchu-aja we si, Mma-agha Golaiat, bl onye Filistia, onye i tiburu na ndagwurugwu
lla, le, nke ahu di, afuchiworo ya n'dkwa n'azu ephod: o buru na i géwere nke ahu, were
ya: n'ihi na o dighi 0zo di n'ebe a ma-obughi ya. Devid we si, O dighi nke di ka ya; nyem
ya.

10 Devid we bilie, bapu n'ubochi ahu n'iru Sol, bakuru Ekish, bl eze Gat.

1 Ndi-oru Ekish we si ya, O bughi Devid, ba eze ala ahu, bu nka? o bughi ihe bayere
nwoke a ka ha zaritara onwe-ha n'ite-egwu, si, Sol etibuwo ndi-iro-ya, nnu ndikom abua
na ogu iri, nnu ndikom abua na ogu iri, Devid kwa ndi-iro-ya, ord nnu ndikom na nnu ise,
ord nnu ndikom na nnu ise?

12 Devid we tiye okwu ndia n'obi-ya, tua egwu Ekish, bl eze Gat, nke-uku.

13 O we banwe omume-ya n'anya-ha, me onwe-ya dika onye anya-ya nadighi nma n'aka-
ha, 0 ka kwa akara n'ibo onu-uzo-ama, nagusisi kwa onu-miri-ya n'afu-onu-ya.



14 Ekish we si ndi-oru-ya, Le, unu nahu nwoke a ka o néme onwe-ya dika onye nawi ara:
n'ihi gini ka unu mere ka o biakutem?

15 Ndi nke akam nawi ara, ha korom uko, na unu emewo ka nwoke a bata ime onwe-ya
dika onye nawi ara n'irum? Nwoke a, ¢ gabata n‘ulom?

ISI 22

Devid we si n'ebe ahu je, wepuga onwe-ya rue oba Adulam: umu-nne-ya na ulo nna-ya
nile we nu ya, ha we ridakuru ya n'ebe ahu.

2 Ha we chikota onwe-ha n'ebe o no, bl nwoke o bula nke no na nkpabu, na nwoke 0
bula nke nwere onye 0 nara ego n'omuru-nwa, na nwoke 0 bula nkpuru-obi-ya di ilu; o we
buru onye-isi-ha: ihe ra ka nnu ndikom we no n‘aka-ya.

3 Devid we si n'ebe ahu je rue Mizpe Moab: 0 si eze Moab, Biko, ka nnam na nnem puta,
no n'etiti unu, rue mbe m'mara ihe Chineke gémerem.

4 O we duru ha bia n'iru eze Moab: ha we biri n'aka-ya ubochi nile Devid no n'ebe ahu
ewusiri ike.

> Gad, bu onye-amuma, we si Devid, Anodula n'ebe a ewusiri ike; je, bara onwe-gi n'ala
Juda. Devid we je, ba n'oké ghia Heret.

6 Sol we nu na amatara ine bayere Devid na ndikom ya na ha no: ma Sol nanodu na
Gibea, n'okpuru osisi tamarisk na Rema, ube-ya di kwa n'aka-ya, ndi-oru-ya nile néguzo
n'akuku ya.

7 Sol we si ndi-ort-ya ndi néguzo n'akuku ya, Biko, nurunu, unu ndi Benjamin; ¢ bu kwa
unu nile ka nwa Jesi génye ubi na ubi-vine, ¢ bu unu nile ka 0 gédo ndi-isi usu nnu ndikom
abua na ogu iri na ndi-isi usu ogu ndikom ise?

8 na unu nile ekekotawo onwe-unu imegidem, o dighi kwa onye nékpughepu ntim ka m'nu
ya mbe nwam na nwa Jesi bara ndu, o dighi kwa onye nime unu 0 nébu nbu n'obi n'ihim,
ma-obu nke nékpughepu ntim ka m'nu na nwam emewo ka orum bilie imegidem, iche
anwu, dika ta.

9 Doeg onye Edom we za, (n'ihi na ya onwe-ya néguzo n'akuku ndi-ort Sol), si, Ahurum
nwa Jesi ka 0 nabiaru Nob, biakute Ahimelek nwa Ahaitub.

10 O we juara ya ase n'aka Jehova, nye ya ihe 0 géri n'uzo, nye kwa ya mma-agha Golaiat
onye Filistia.

I Eze we ziga ikpo Ahimelek nwa Ahaitub, bl onye-nchu-aja, na ulo nna-ya nile, ba ndi-
nchu-aja ndi no na Nob: ha we biakute eze, ha nile.

12 Sol we si, Biko, nuru, gi nwa Ahaitub. O we si, Lem, onye-nwem.

13 Sol we si ya, N'ihi gini ka unu kekotaworo onwe-unu imegidem, gi onwe-gi na nwa Jesi,
n'inye ya achicha na mma-agha, na n'ijuru ya ase n'aka Chineke, ka o we bilie imegidem,
iche anwu, dika ta?

14 Ahimelek we za eze, si, Onye kwa n'etiti ori-gi nile di ka Devid? 0 bu onye kwesiri
ntukwasi-obi, buru kwa di nwa eze, o wezugawo kwa onwe-ya iba n'etiti ndi nanu okwu-gi,
o di kwa nsopuru n'ulo-gi.

15 O bu ta ka m'malitere ijuru ya ase n'aka Chineke? ya burum ihe-ara: ka eze ghara ibo
oru-ya ebubo 0 bula, ghara kwa ibo ulo nnam nile: n'ihi na oru-gi amaghi ihe o bula n'ihe a
nile, nke di nta ma-obu nke di uku.

16 Eze we si, | ghaghi inwu, Ahimelek, gi onwe-gi na ulo nna-gi nile.

17 Eze we si ndi-gba-0so ndi néguzo n'akuku ya, Chigharianu, me ka ndi-nchu-aja Jehova



nwua; n'ihi na aka-ha di kwa n'akuku Devid, na n'ihi na ha mara na onye nabapu ka o bu,
ma ha ekpughepughi ntim ka m'nu ya. Ma ndi-oru eze ekweghi isetipu aka-ha idakwasi
ndi-nchu-aja Jehova.

18 Eze we si Doeg, Gi onwe-gi chigharia, dakwasi ndi-nchu-aja. Doeg onye Edom we
chigharia, ya onwe-ya we dakwasi ndi-nchu-aja, me ka ogu ndikom ano na ise nwua
n'ubochi ahu, bu ndi néyi ephod nke akwa ocha.

19 O were kwa onu mma-agha tibue Nob, b obodo ndi-nchu-aja, were onu mma-agha
tibue ma nwoke ma nwayi, ma nwatakiri ma nwa nanu ara, na ehi na inyinya-ibu na aturu.
20 Ma otu nwa-nwoke nke Ahimelek nwa Ahaitub nwere, aha-ya bu Abaiata, wepugara
onwe-ya, bapu soro Devid.

21 Abaiata we gosi Devid na Sol ebuwo ndi-nchu-aja Jehova.

22 Devid we si Abaiata, Amaram n'ubochi ahu, mbe Doeg, bu onye Edom, no n'ebe ahu,
na o ghaghi igosi Sol: mu onwem akpatawo onwu nke madu nile nke ulo nna-gi.

23 Ka mu na gi nodu, atula egwu; n'ihi na onye ahu nke nacho ndum nacho ndu-gi: n'ihi na
ihe-ndebe ka i bu n'akam.

ISI 23

Ha we gosi Devid, si, Le, ndi Filistia nébuso Keila agha, ndi ahu napunara ha ebe-
nzocha-oka nile ha.

2 Devid we jua Jehova ase, si, M'géje tibue ndi Filistia ndia? Jehova we si Devid, Je, tibue
ndi Filistia, zoputa Keila.

3 Ndikom Devid we si ya, Le, ayi onwe-ayi natu egwu n'ebe a nime Juda: ayi gési kwa ana
ghara itu egwu kari mbe ayi géje Keila, rue usoro-agha nile nke ndi Filistia?

4 Devid we ju kwa Jehova ase 0z0. Jehova we za ya, si, Bilie, rida rue Keila; n'ihi na Mu
onwem nénye ndi Filistia n'aka-gi,

° Devid na ndikom-ya we jerue Keila, buso ndi Filistia agha, kpuru anu-ulo-ha, tibue ha
ntibu uku. Devid we zoputa ndi bi na Keila.

6 O rue, mbe Abaiata nwa Ahimelek bakuru Devid rue Keila, na ¢ chiri ephod n'aka-ya
rida.

7 Ewe gosi Sol na Devid abawo na Keila. Sol we si, Chineke ajuwo ya, rapu ya n'akam;
n'ihi na emechibidowo ya nime, n'iba n‘obodo nwere ibo onu-uzo-ama na nkporo.

8 Sol we me ka ndi Israel nile nuru na ha géje agha, iridaru Keila, inochigide Devid na
ndikom-ya n'agha.

9 Devid we mara na 0 bu ya ka Sol nécheputa ihe 0jo megide; o we si Abaiata, bt onye-
nchu-aja, Chita ephod nso.

10 Devid we si, Jehova, b Chineke Israel, oru-Gi anuwo n'ezie na Sol nacho ibiaru Keila,
ibibi obodo a n'ihim.

I Ndi-nwe Keila, ha gémechibidom nye n'aka-ya? Sol, 0 garidata, dika oru-Gi nuworo?
Jehova, bu Chineke Israel, biko, gosi oru-Gi. Jehova we si, O garidata.

12 Devid we si, Ndi-nwe Keila, ha gémechibidom na ndikom nkem nye n'aka Sol? Jehova
we si, Ha gémechibido gi nye.

13 Devid na ndikom-ya, ihe ra ka nnti ndikom na ogu iri, we bilie, si na Keila pua, ha we
néjeghari ebe ha huru uzo ijeghari. Ewe gosi Sol na Devid esiwo na Keila wepuga onwe-
ya; o we ghara iputa.

14 Devid we nodu n'ozara n'ebe ewusiri ike, 0 we nodu n'ugwu n'ozara Zif. Sol we nacho



ya ubochi nile, ma Chineke enyeghi ya n'aka-ya.
15 Devid we hu na Sol aputawo icho ndu-ya: ma Devid no n'ozara Zif n'oké ohia.

16 Jonatan nwa Sol we bilie, jekuru Devid n'oké ohia ahu, me ka aka-ya di ike nime
Chineke.

17 0 si ya, Atula egwu: n'ihi na aka nnam, bu Sol, agaghi-achota gi; gi onwe-gi gabu kwa
eze Israel, mu onwem gabu-kwa-ra gi onye nke-abua; 0zo kwa, Sol, bl nnam, mara nka.
18 Ha abua we ba ndu n'iru Jehova: Devid we nodu n'oké ohia, ma Jonatan lara n'ulo-ya.
19 Ndi zif we rigokuru Sol rue Gibea, si, Devid, 0 zoghi onwe-ya n'etiti ayi n'ebe ewusiri ike
n'oké ohia, n'ugwu nta Hakila, nke di na Ndida nke ala ahu nke toboro n'efu?

20 Ma ubu a, eze, dika agu nile nke nagu nkpuru-obi-gi iridata si di, ridata; o diri ayi
imechibido ya nye n'aka eze.

21 S0l we si, Ndi agoziri agozi diri Jehova ka unu bu; n'ihi na unu enwewo omiko n'arum.
22 Biko, lanu, dozi-kwa-nu 0zo, mara hu kwa onodu-ya ebe ukwu-ya di, na onye huworo
ya n'ebe ahu: n'ihi na agwawom na ya onwe-ya nagho aghugho nke-uku.

23 Ma hunu, we mara ebe-izo-nzuzo nile ebe o nézo onwe-ya, unu biaghachikutekwam
mbe unu dozisiri onwe-unu, m'géso kwa unu je: o géru kwa, o buru na 0 no n'ala nka, na
m'gachoputa ya n'usu nnu ndikom Juda abua na ogu iri nile.

24 Ha we bilie, jerue Zif n'iru Sol: ma Devid na ndikom-ya di n'ozara Maon, n'Araba, na
Ndida nke ala ahu toboro n'efu.

25 Sol na ndikom-ya we je icho ya. Ha we gosi Devid: o we rida rue nkume ahu di elu,
nodu n'‘gzara Maon. Sol we nu ya, chua Devid n'azu n'gzara Maon.

26 Sol we je n'otl akuku ugwu, Devid na ndikom-ya n'akuku nke-0zo nke ugwu ahu: Devid
we zolie 0s0s0 ibapu n'iru Sol; ma Sol na ndikom-ya naba Devid na ndikom-ya buruburu
inwude ha.

27 Ma onye-0zi biakutere Sol, si, Me ngwa, lata; n'ihi na ndi Filistia amadewo imegide ala-
ayi.

28 S0l we si n'ichu Devid n'azu laghachi, je izute ndi Filistia: n'ihi ya ka ha kporo ebe ahu
Sela-hamabhlekot.

29 Devid we si n'ebe ahu rigo, nodu n'ebe ewusiri ike nke En-gedi.

ISI 24

O rue, mbe Sol siri n'iso ndi Filistia lata, na egosiri ya, si, Le, Devid no n'ozara En-gedi.
2 Sol we chiri nnii ndikom asa na ogu iri aroputara n'lsrael nile, o je icho Devid na ndikom-
ya n'elu oké nkume nke ewu-ghia.

3 O biarue ogige igwé ewu na aturu n'uzo, oba di kwa n'ebe ahu; Sol we ba ikpuchi ukwu-
ya. Ma Devid na ndikom-ya nanodu n'akuku ime oba ahu.

4 Ndikom Devid we si ya, Le, ubochi nke Jehova siri gi, Le, Mu onwem nénye onye-iro-gi
n'aka-gi, i géme kwa ya dika o si di nma n'anya-gi. Devid we bilie, were nzuzo bipu onu-
onu uwe-nwuda nke Sol nwere.

5 O rue, ka emesiri, na obi Devid tara ya uta, n'ihi na o bipuru onu-onu uwe-nwuda Sol
nwere.

6 O si ndikom-ya, Ya burum ihe-ara site na Jehova; m'gaghi-eme onye-nwem, bl onye
Jehova etere manu, ihe a ma-oli, bu iseti akam megide ya, n'ihi na onye Jehova etere
manu ka o bu.

7 Devid we were okwu ndia bochie ndikom-ya, o kweghi kwa ka ha bilie imegide Sol. Sol



we si n'oba ahu bilie, je ije-ya.

8 Devid we bilie ka emesiri, si n'oba ahu pua, kpo oku n'azu Sol, si, Onye-nwem eze. Sol
we legide anya n'azu-ya, Devid we rube iru-ya n'ala, kpo isi ala.

9 Devid we si Sol, N'ihi gini ka i nége nti okwu madu, si, Le, Devid nacho imejo gi?

10| e, ubochi ta ka anya-gi abua huworo ott Jehova nyere gi n'akam ta n'oba: ewe si ka
m'bue gi: ma anyam mere gi ebere; m'we si, M'gaghi-eseti akam megide onye-nwem, n'ihi
na onye Jehova etere manu ka o bu.

I Ma, nnam, le, e, le onu-onu uwe-nwuda-gi n‘akam: n'ihi na nime nbipu m'bipuru onu-
onu uwe-nwuda-gi, ma ebughm i, gi mara hu kwa na o dighi ihe 0jo ma-obu njehie di
n‘akam, emehieghkwam megide gi; ma gi onwe-gi nachu nta nkpuru-obim iwere ya.

12 Jehova kpe ikpe n'etiti mu na gi, Jehova bo-kwa-ram ¢bo n'aru gi: ma akam agaghi-adi
n'aru gi.

13 Dika ilu ndi mbe mbu nasi, Na ndi némebi iwu ka nmebi-iwu si aputa: ma akam agaghi-
adi n'aru gi.

14 Onye ka eze Israel putaworo iso n'azu? onye ka i nachu n'azu? ¢ bu n'azu nkita nwuru
anwu, n'azu otu igwu.

15 Ma Jehova buru onye-ikpe, kpe ikpe n'etiti mu na gi, Ya hu kwa, kpe onum n'ikpe,
kpeputam n'aka-gi.

16 O rue, mbe Devid gwabiri Sol okwu ndia, na Sol siri, O bu olu-gi, bd nka, nwam Devid?
Sol we welie olu-ya, kwa akwa.

17 O si Devid, Onye ezi omume ka i bu karim: n'ihi na gi onwe-gi emewom ezi ihe, ma mu
onwem emewo gi ihe gjo.

18 Gi onwe-gi egosiwo ta na i mewo ezi ihe n'ebe m'ng: n'ihi na mbe Jehova
mechibidorom nye n'aka-gi, i bughm.

19 Ma mbe madu gachota onye-iro-ya, 6 gézilaga kwa ya n'ezi uzo? Jehova kwughachi
kwa gi ezi ihe n'onodu ihe a i meworom ta.

20 Ma ubu a, le, amawom na i ghaghi ibu eze, na agéme kwa ka ala-eze Israel guzosie ike
n'aka-gi.

21 Ma ubu a were Jehova nuaram iyi, na i gaghi-ebipu nkpurum ganochim n'azu, na i
gaghi-ekpochapu aham n'ulo nnam.

22 Devid we nuara Sol iyi. Sol we laghachi; ma Devid na ndikom-ya rigoro n'ebe ahu
ewusiri ike.

ISI 25

Samuel we nwua; Israel nile we chikota onwe-ha, tiere ya aka n'obi, lie ya n'ulo-ya na
Rema. Devid we bilie, rida rue ozara Peran.

2 Ma otl nwoke bi na Maon, nke olu 0 nalu di na Kamel; nwoke ahu di kwa nd uku, o nwe-
kwa-ra nnu aturu asa na ogu iri, na nnu ewu abua ha ogu iri: 0 we no n'ikpacha aji igwe
ewu na aturu-ya na Kamel.

3 Ma aha nwoke ahu bu Nebal; aha nwunye-ya bu Abigail: nwayi ahu nwere ezi uche, ma
kwa nma n'aru: ma nwoke ahu siri ike n'obi, jo kwa njo n‘omume nile; ya onwe-ya bu kwa
onye Keleb.

4 Devid we nu n'gzara na Nebal nakpacha aji igwé ewu na aturu-ya.

> Devid we ziga umu-okorobia iri, Devid we si umu-okorobia ahu, Rigoruenu Kamel,
bakuru Nebal, jua ya ajuju bayere udo-ya n‘aham,



6 si kwa ya ot( a, Ndu-gi! gi onwe-gi, udo; ulo-gi, udo kwa; ine nile i nwere, udo kwa.

7 Ma ubu a anuwom na i nwere ndi nakpacha aji anu: ubu a ayi na ndi-oztizU-aturu i
nwere anowo, ayi emeghi ka ihere me ha, o dighi kwa ihe ¢ bula ha lere anya ya na o furu
efu, ubochi nile ha no na Kamel.

8 Jua umu-okorobia-gi, ha gégosi kwa gi: ka umu-okorobia huta kwa amara n'iru gi; n'ihi
na 0 bu n'ezi ubochi ka ayi biaworo: biko, nye ndi-oru-gi, nye kwa nwa-gi Devid, ihe aka-gi
gachota.

9 Umu-okorgbia Devid we bata, gwa Nebal okwu n'aha Devid dika okwu ndia nile si di, we
nodu du.

10 Nebal we za ndi-ort Devid, si, Onye bu Devid? dnye bu kwa nwa Jesi? otutu oru di ta
ndi nétiwapu onwe-ha, onye 0 bula n'aka onye-nwe-ya.

1 M'géwere kwa achicham na mirim na anum eburu ebu nke m'buworo bayere ndim
nakpacha aji anu, nye ndikom ndi m'namaghi ebe ha si bia?

12 Umu-okorobia Devid we chigharia n'uzo-ha, lata, bia gosi ya dika okwu ndia nile si di.

13 Devid we si ndikom-ya, Kenu, nwoke 0 bula mma-agha-ya n'tkwu-ya. Ha we ke, nwoke
0 bula mma-agha-ya, n'Ukwu; Devid we ke kwa mma-agha-ya n'ikwu: ihe ra ka nnu
ndikom we soro Devid n'azu rigo; ogu ndikom iri we nodu n'ebe ihe-ha di.

14 Ma ottr okorobia nime umu-okorobia Nebal gosiri Abigail, bt nwunye Nebal, si, Le,
Devid siri n'ozara zite ndi-ozi igozi onye-nwe-ayi; o we makwasi ha.

15 Ma ndikom ahu di nma nke-uku ka ha si me ayi, emeghi kwa ka ihere me ayi, o dighi
kwa ihe o0 bula ayi lere anya ya na o furu efu n'ubochi nile ayi na ha néjeghari, mbe ayi no
n'ohia:

16 ha buru ayi mbidi ma abali ma ehihie, ubochi nile ayi na ha no mbe ayi nazt igwé ewu
na aturu.

17 Ma ubu a mara hu kwa ihe i géme; n'ihi na ezubesiri ihe 9jo ike megide onye-nwe-ayi,
megide kwa ulo-ya nile: ma ya onwe-ya bu nwoke joburu onwe-ya, nke madu napughi
igwa ya okwu.

18 Abigail we me ngwa, chiri ogu obe achicha iri, na karama-akpukpo abua nke manya-
vine juru nime ha, na aturu ise edoziri edozi, na mbé gka anara ana ise, na ogu uyoko
nkpuru-vine amiri ami ise, na ogu mbadamba fig iri, we bo ha inyinya-ibu.

19 O we si umu-okorobia-ya, Gabiganu n'irum; le, m'nabia n'azu unu. Ma o gosighi di-ya,
ba Nebal.

20 O rue, mbe inyinya-ibu nébu nwayi ahu ga, mbe o narida kwa n'ebe-nzuzo nke ugwu
ahu, le, Devid na ndikom-ya narida izute ya; o we zute ha.

21 Ma Devid siri, Nani n'efu ka m'debeworo ihe nile nke nwoke a nwere n'ozara, o dighi
kwa ihe ¢ bula elere anya ya na o furu efu n'ihe nile o nwere: o we nyeghachim ihe gjo
n'‘onodu ezi ihe.

22 Chineke me ndi-iro Devid ot a, me kwa ha ihe 0zo ot a, 0 buru na emem ka nwoke 0
bula fodu rue ihe ututu n'etiti ndi nile o nwere.

23 Abigail we hu Devid, me ngwa, si n'inyinya-ibu-ya rida, da kpue iru-ya n'ala n‘iru Devid,
kpo isi ala.

24 O we da n'ala n'ukwu-ya, si, Onye-nwem, ka ajo omume ahu dikwasi mu onwem: ma
biko, ka oru-gi nwayi kwue na nti-gi, gi nuru kwa okwu nile nke oru-gi nwayi.

25 Biko, ka onye-nwem ghara itukwasi obi-ya n'aru nwoke a joburu onwe-ya, bl Nebal:
n'ihi na dika aha-ya si di, otd a ka ya onwe-ya di; Nebal bu aha-ya, ihe-nzuzu di kwa
n‘aka-ya: ma mu onwem, ba oru-gi nwayi, ahughm umu-okorgbia onye-nwem, ndi i zitere.

26 Ma ubu a, onye-nwem, Jehova nadi ndu, nkpuru-obi-gi nadi kwa ndu, ebe Jehova



bochiworo gi ka i ghara iba n'ikpe-omuma obara, ka aka-gi ghara kwa izoputa gi, ubu a
kwa ka ndi-iro-gi na ndi nacho ime onye-nwem ihe 0jo di ka Nebal.

27 Ma ubu a ngozi a nke nwayi néjere gi ozi wetaworo onye-nwem, ka enye ya umu-
okorogbia ndi néso onye-nwem n'ukwu n‘ukwu jeghari.

28 Biko, baghara njehie oru-gi nwayi: n'ihi na Jehova aghaghi imere onye-nwem ulo
kwesiri ntukwasi-obi, n'ihi na 0 bu agha nile nke Jehova ka onye-nwem nébu; agaghi-
ahuta kwa ihe 0jo n'aru gi ubochi-gi nile.

29 0 bu kwa ezie na madu biliri ichu gi, na icho nkpuru-obi-gi: ma agéke nkpuru-obi onye-
nwem na ngugu nke ndi di ndu n'aka Jehova, bu Chineke-gi; ma nkpuru-obi ndi-iro-gi, ha
ka O gési n'etiti oghere ébé-Ya mapu.

30 O géru kwa, mbe Jehova gémewori nye onye-nwem dika ezi ihe nile si di nke O
kwuworo bayere gi, mbe O gényewo kwa gi-ri iwu ibu onye-ndu Israel,

31 na nka agaghi-aburu gi ine-nnaghari, 0 gaghi-aburu kwa onye-nwem ihe-isu-ngongo
obi, na i wusiwo gbara n'efu, ma-obu na onye-nwem azoputawo onwe-ya: ma mbe Jehova
gémewori onye-nwem nma, i gécheta kwa oru-gi nwayi.

32 Devid we si Abigail, Onye agoziri agozi ka Jehova, bl Chineke Israel, bu, Onye zitere gi
ta izutem:

33 ihe agoziri agozi ka ezi uche-gi bu kwa, onye agoziri agozi ka i bu kwa, onye
bochiworom ta ka m'ghara iba n'ikpe-omuma obara, ka akam ghara kwa izoputam.

34 Ma otui o di, Jehova, bu Chineke Israel nadi ndu, Onye bochiworom ka m'ghara imejo
gi, n'ezie ¢ buru na i meghi ngwa bia izutem, agaghi-eme ka nwoke foduru Nebal ma-oli
rue ihe ututu.

35 Devid we nara n'aka-ya ihe o wetara ya: o si ya, Rigorue ulo-gi n'udo; le, egewom nti
olu-gi, hu kwa gi iru-oma.

36 Abigail we biakute Nebal; ma, le, o nwere oké oriri n'ulo-ya, dika oké oriri eze; obi
Nebal we di nma nime ya, 0 nubiga-kwa-ra manya oke nke-uku: Abigail we ghara igosi ya
okwu 0 bula, okwu nta ma-obu okwu uku, rue ihé ututu.

37 O rue, n'ututu, mbe manya-vine puworo n'anya Nebal, na nwunye-ya gosiri ya okwu
ndia, obi-ya we nwua n'etiti ya, ya onwe-ya we di ka nkume.

38 O rue, mbe ihe ra ka ubochi iri gabigara, na Jehova tiburu Nebal, o we nwua.

39 Devid we nu na Nebal anwuruwo, o si, Onye agoziri agozi ka Jehova bu, Onye kpere
onu ihe-ita-utam n'ikpé, me ka m'pua n'aka Nebal, O we bochie oru-Ya ka ¢ ghara ime ihe
0jo: ma ihe 0jo Nebal ka Jehova meworo ka o lata n'isi-ya. Devid we ziga kwue okwu
bayere Abigail, iluta ya n‘'onwe-ya na nwunye.

40 Ndi-oru Devid we biakute Abigail rue Kamel, gwa ya okwu, si, Devid ezitewo ayi biakute
gi ilutara ya gi onwe-gi na nwunye.

41 0 we bilie, kpo isi ala, kpue iru-ya n'ala, si, Le, oru-gi nwayi bu nwayi néje ozi isa ukwu
ndi-oru onye-nwem.

42 Abigail we me ngwa, bilie, nokwasi n'inyinya-ibu, ya na umu-abogho-ya ise ndi néjeso
ya n'ukwu n'ukwu; o we néjeso ndi-ozi Devid n'azu, ghoro ya nwunye.

43 Devid kuru-kwa-ra Ahinoam nke Jezreel; ha we ghoro ya nwunye, obuna ha abua.

4 Ma Sol were Maikal nwa-ya, bt nwunye Devid, nye Palti nwa-nwoke Laish, onye sitere
na Galim.

ISI 26



Ndi Zif we biakute Sol rue Gibea, si, Devid, ¢ dighi-ezo onwe-ya n'ugwu nta Hakila, nke
di n'iru ala ahu nke toboro n'efu?

2 Sol we bilie, rida rue ozara Zif, ya na nnu ndikom asa na ogu iri, ndi aroputara nke
Israel, icho Devid n'ozara Zif.

3 Sol we ma ulo-ikwi-ya n‘'ugwu nta Hakila, nke di n'iru ala ahu nke toboro n'efu, n'akuku
uzo. Ma Devid nanodu n'gzara, o0 hu na Sol abiawo, néso ya n‘azu rue ozara.

4 Devid we ziga ndi-nledo, mara na Sol abiawo n'ebe o dozisiri onwe-ya.

5 Devid we bilie, biarue ebe Sol mara ulo-ikwi-ya: Devid we hu ebe ahu, bu ebe Sol
nédina, ya na Abnea nwa Nea, bl onye-isi usu-ndi-agha-ya: ma Sol nédina n'ebe
anéedebe ubo-ala, ndi Israel nano kwa n'ulo-ikwa buruburu ya.

6 Devid we za, si Ahimelek, bt onye Het, si kwa Abishai nwa Zeruaia, bl nwa-nne Joab,
si, Onye gésorom ridakuru Sol, rue omuma-ulo-ikw? Abishai we si, Mu onwem gésoro gi
rida.

7 Devid na Abishai we biakute ndi Israel n'abali: ma, le, Sol nédina n'ura n'ebe anédebe
ubo-ala, atugide-kwa-ra ube-ya n'ala n'akuku isi-ya: Abnea na ndi Israel nédina kwa ya
buruburu.

8 Abishai we si Devid, Chineke emechibidowo onye-iro-gi nye n'aka-gi ta: ma ubu a, biko,
ka m'were ube tugide ya n'ala ot ubo, m'gaghi-atu kwa ya nke ubo abua.

9 Devid we si Abishai, Ebibila ya: n'ihi na onye ka ikpe namaghi n'iseti aka-ya megide
onye Jehova etere manu?

10 Devid we si, Jehova nadi ndu, Jehova aghaghi itibu ya; ma-obu ubochi-ya gabiaru, o
we nwua; ma-obu na o garida n'agha, ewe kpochapu ya.

1 Ya burum ihe-ara sitere na Jehova, b iseti akam megide onye Jehova etere manu: ma
ubu a, biko, were ube di n'akuku isi-ya, na ite miri, ka ayi la.

12 Devid we were ube na ite miri site n‘akuku isi Sol; ha we la, ma o dighi onye nahu ha, o
dighi kwa onye mara, o dighi kwa onye néteta: n'ihi na ha nile nararu ura; n'ihi na oké ura
nke Jehova dakwasiri ha.

13 Devid we gabiga n'ofé 0zo, guzo n'elu ugwu n'ebe di anya; ebe-mbara n'etiti ha riri nne:

14 Devid we kpo ndi Israel oku, kpo kwa Abnea nwa Nea, si, | zaghi, Abnea? Abnea we za,
si, Onye ka i bu nke nakpo eze oku?

15 Devid we si Abnea, O bughi nwoke ka i bu? onye di kwa ka gi n'Israel? n'ihi gini kwa ka
i nédebeghi onye-nwe-gi, bu eze, nke-oma? n'ihi na otu onye nime ndi Israel batara ibibi
eze, bu onye-nwe-gi.

16 O dighi nma, bu ihe a nke i meworo. Jehova nadi ndu, ndi kwesiri ognwu ka unu bu, n'ihi
na unu edebeghi onye-nwe-unu nke-oma, ba onye Jehova etere manu. Ma ubu a, le ebe
ube eze di, na ite miri nke di n‘akuku isi-ya.

17 S0l we mata olu Devid, si, O bu olu-gi bu nka, nwam Devid? Devid we si, O bu olum,
onye-nwem, eze.

18 O si kwa, N'ihi gini kwa ka onye-nwem nachu ort-ya n'azu? n'ihi na gini ka m'mere? ihe
0jo gini di kwa n'akam?

19 Ma ubu a, biko, ka onye-nwem, ba eze, nuru okwu nile nke oru-ya. O buru na Jehova
arafuwo gi imegidem, Ya nu isi uto nke onyinye-inata-iru-oma: ma o buru umu madu, ndi
anabu onu ka ha bu n'iru Jehova; n'ihi na ha achupuwom ta n'irapara n'aru ihe-nketa
Jehova, si, Je, fé chi 0zo ofufée.

20 Ma ubu a, ka obaram ghara ida n'ala pua n'iru Jehova: n'ihi na eze Israel aputawo icho
otu igwu, dika mbe madu nachu nta okwa n‘ugwu.



21 Sol we si, Emehiewom: lata, nwam Devid: n'ihi na m'gaghi-emejo gi 0zo, n'ihi na ndum
di oké onu-ahia n'anya-gi ta: le, emewom ihe-nzuzu, me kwa ihe nke-uku ri nne n‘amaghi-
ama.

22 Devid we za, si, Le, ube-gi, eze! ka otli onye nime umu-okorobia feta kwa, were ya.

23 Jehova gényeghachi kwa nwoke 0 bula ezi omume-ya na ikwesi-ntukwasi-obi-ya: ebe
Jehova nyeworo gi n'akam ta, ma ekweghm iseti akam imegide onye Jehova etere manu.
24 Ma, le, dika ndu-gi di uku ta n'anyam, ka ndum di uku otti a n'anya Jehova, ka O
naputakwam na nkpabu nile.

25 Sol we si Devid, Onye agoziri agozi ka i bu, nwam Devid: i géme kwa ihe nke-uku, nwe
kwa ike nke-uku. Devid we je n'uzo-ya, ma Sol laghachiri n'ebe-ya.

ISI 27

Devid we si obi-ya. Ubu a agékpochapum otu ubochi site n‘aka Sol: ¢ dighi ihe dirim
nma kari iwepugasi onwem ba n'ala ndi Filistia; Sol agaghi-atukwasi kwa obi-ya n'arum,
ichom 0z n'6ké-ala nile nke Israel: m'géwepuga kwa onwem n'aka-ya.

2 Devid we bilie, gabiga, ya onwe-ya na nnu ndikom na ogu iri ndi no n'aka-ya, biakute
Ekish nwa Maok, bu eze Gat.

3 Devid we biri n'aka Ekish na Gat, ya onwe-ya na ndikom-ya, nwoke o bula na ulo-ya, bd
Devid na ndinyom-ya abua, Ahinoam nwayi Jezreel, na Abigail nwayi Kamel, b nwunye
Nebal.

4 Ewe gosi Sol na Devid abalagawo rue Gat: o we ghara icho ya 0zo ma-oli.

> Devid we si Ekish, Biko, 0 buru na ahutawom amara n'iru-gi, ka ha nyem ebe n'otu
obodo nime obodo ohia, ka m'we biri n‘ebe ahu: ma n'ihi gini ka oru-gi gébi n'obodo eze
n‘aka-gi?

6 Ekish we nye ya Ziklag n'ubochi ahu: n'ihi ya ndi-eze Juda nwe Ziklag rue ta.

7 Onu-ogugu ubochi Devid biri n'ohia ndi Filistia bu otu aro zuru ezu na onwa ano.

8 Devid na ndikom-ya we rigo, made imegide ndi Geshua, na ndi-Giazait, na ndi Amalek:
n'ihi na ndi ahu bu ndi bi n‘ala ahu, ndi sitere na mbe ebighi-ebi gara aga, ebe i naba na
Shua, we rue n'ala ljipt.

9 Devid we tibue ala ahu, o meghi kwa ka nwoke ma-obu nwayi di ndu, ma o chiri igwé
ewu na aturu, na igwe ehi, na inyinya-ibu, na camel, na uwe, laghachi, biakute Ekish.

10 Ekish we si, Onye ka unu madere megide ta? Devid we si, Megide Negeb nke Juda,
megide kwa Negeb nke ndi Jerahmeel, megide kwa Negeb nke ndi-Kinait.

I Ma Devid emeghi ka nwoke ma-obu nwayi di ndu, ime ka ha ba na Gat, o si, Ka ha we
ghara igosi ihe bayere ayi, si, Otu a ka Devid mere, otl a ka 0 ganéme kwa ubochi nile o
nébi n'ohia ndi Filistia.

12 Ekish we kwere Devid, si, O mewo onwe-ya ka o si isi 0jo nke-uku n'etiti ndi-ya, ba
Israel; 0 gabu-kwa-ram oru mbe ebighi-ebi.

ISI 28

O rue, na mbe ahu, na ndi Filistia chikotara omuma-ulo-ikwa-ha ibu agha, ibuso Israel
agha. Ekish we si Devid, Mara nke-oma na mu ka i géso pua ba n'omuma-ulo-ikwa, gi
onwe-gi na ndikom-i.

2 Devid we si Ekish, N'ihi ya gi onwe-gi gamara ihe oru-gi géme. Ekish we si Devid, N'ihi



ya onye nédebe isim ka m'gédo gi ubochi nile.
3 Ma Samuel anwuruwo, Israel nile we tiere ya aka n'obi, i kwa ya na Rema, bl n'obodo-
ya. Sol ewezugawo kwa n'ala ndi naju mo ihe na ndi-dibia-afa.

4 Ndi Filistia we chikota onwe-ha, bia, ma ulo-ikwi-ha na Shunem: Sol we chikota Israel
nile, ha we ma ulo-ikwd-ha na Gilboa.

6 Sol we jua Jehova ase, ma Jehova azaghi ya, O zaghi na nro, ma-obu n'lhé, ma-obu
n'onu ndi-amuma.

7 Sol we si ndi-ort-ya, Choronum nwayi nwere mo o naju ihe, ka m'we jekuru ya, jua ya
ase. Ndi-oru-ya we si ya, Le, otl nwayi di n'En-doa nke nwere mo ¢ naju ihe.

8 Sol we nwogharia onwe-ya, yiri uwe 0zo0, je, ya onwe-ya na ndikom abua tiyere ya, ha
we biakute nwayi ahu n'abali: 0 si, Biko, were mo i naju ihe juaram ase, me ka o
rigokutem, b onye o bula m'gasi gi.

9 Nwayi ahu we si ya, Le, gi onwe-gi amawo ihe Sol mere, na o bipuwo n'ala ndi naju mo
ihe na ndi-dibia-afa: n'ihi gini kwa ka gi onwe-gi nabara ndum onya ime ka m'nwua?

10 S0l we were Jehova nuara ya iyi, si, Jehova nadi ndu, Ahuhu ajo omume agaghi-ezute
gi ma-oli n'ihe a.

1 Nwayi ahu we si, Onye ka m'géme ka o rigokute gi? O si, Me ka Samuel rigokutem.

12 Nwayi ahu we hu Samuel, tie nkpu n'oké olu: nwayi ahu we gwa Sol okwu, si, N'ihi gini
ka i ghobuworom? n'ihi na gi onwe-gi bu Sol.

13 Eze we si ya, Atula egwu: n'ihi na ¢ bu gini ka i huworo? Nwayi ahu we si Sol, Ahuwom
chi ka ha nési n'ala rigota.

14 0 siya, Gini bu udi-aru-ya? Nwayi ahu we si, Agadi nwoke narigota; eji kwa uwe-nwuda
kpuchi nwoke ahu. Sol we mata na Samuel ka o bu, o we rube isi-ya, da kpue iru-ya n'ala,
kpo isi ala.

15 Samuel we si Sol, N'ihi gini ka i nékweghi ka m'nodu ndu, ime ka m'rigota? Sol we si,
Anom na nkpa nke-uku; ndi Filistia nébusokwam agha, ma Chineke ewezugawo Onwe-ya
n'arum, O dighi-azakwam 0z0, ma 0 bu n'aka ndi-amuma ma-obu na nro: m'we kpo gi, ka i
we me ka m'mara ihe m'géme.

16 Samuel we si, N'ihi gini kwa ka i najum ajuju, ebe Jehova wezugaworo Onwe-ya n'aru
gi, we gho onye-iro-gi?

17 Ma Jehova emeworo Onwe-ya, dika O kwuru site n'akam: Jehova adowapuwo kwa ala-
eze n'aka-gi, nye ya madu-ibe-gi, bu Devid.

18 N'ihi na i geghi nti olu Jehova, i meghi kwa ka idi-oku nke iwe-Ya dakwasi Amalek, n'ihi
ya ka Jehova meworo gi ihe a ta.

19 Ozo kwa, Jehova génye Israel n‘aka ndi Filistia tiyere gi: echi ka gi na umu-gi ndikom
ganoye-kwa-ram: Jehova génye kwa omuma-ulo-ikwa Israel n‘aka ndi Filistia.

20 S0l we da n'ala ngwa ngwa ka idi-elu-ya ra, o we tua egwu nke-uku, n'ihi okwu nile nke
Samuel: ike adighi kwa nime ya; n'ihi na o righi nri n'ehihie ahu nile, na n'abali ahu nile.

0zi egewo nti olu-gi, m'we tiye ndum n'obu-akam, nu kwa okwu-gi nile nke i gwaram.

22 Ma ubu a, biko, gi onwe-gi ge kwa nti olu nwayi néjere gi ozi, ka m'doba kwa iberibe
achicha n'iru gi; gi ri kwa, ka ike we di nime gi, mbe i néje n'uzo-gi.

23 Ma o juru aju, si, M'gaghi-eri ihe. Ndi-ort-ya, na nwayi ahu kwa, we rugide ya; o we ge
nti olu-ha. O we si n'ala bilie, nokwasi n'ihe-ndina.



24 Ma nwayi ahu nwere n'ulo-ya nwa-ehi emere ka ¢ ma abuba; o we me ngwa, bue ya,
were kwa utu oka, gwo ya, were ya sie achicha ekoghi-eko:

25 0 we bute ya nso n'iru Sol, na n'iru ndi-ori-ya; ha we rie. Ha we bilie, la n'abali ahu.

ISI 29

Ma ndi Filistia chikotara omuma-ulo-ikwd-ha nile rue Efek: Israel nama kwa ulo-ikwi-ha
n'akuku isi-iyi nke di na Jezreel.

2 Ndi-isi ndi Filistia we nagabiga ogu ise, ogu ise, na nnu abua na ogu iri, nni abua na
ogu iri: Devid na ndikom-ya nagabiga kwa n'azu, ha na Ekish.

3 Ndi-isi Filistia we si, Ndi-Hibru ndia, ha bu gini? Ekish we si ndi-isi ndi Filistia, Nka
abughi Devid, ba oru Sol eze Israel, onye mu na ya noworo ubochi ndia ma-obu arg ndia,
ma ahutaghm n'aru ya ihe ¢ bula di njo site n'ubochi o dapuru n'aka Sol rue ta?

4 Ma ndi-isi ndi Filistia were iwe megide ya; ndi-isi ndi Filistia we si ya, Me ka nwoke a
laghachi, ka o we laghachi n‘'onodu-ya ebe i mere ka o buru onye-nlekota-ya, ma ka o
ghara iso ayi rida n'agha, ka o we ghara ighoro ayi onye-nmegide n‘agha ahu: n'ihi na
onye a g€ji gini me ka ihe-ya to onye-nwe-ya uto? ¢ gaghi-eji isi ndikom ndia?

° Nka abughi Devid, onye ha zaritara onwe-ha ihe bayere ya n'ite-egwu si, Sol etibuwo
ndi-iro-ya, nnu ndikom abua na ogu iri, nnu ndikom abua na ogu iri, Devid kwa ndi-iro-ya,
ort nnu ndikom na nnu ise, ord nnu ndikom na nnu ise?

6 Ekish we kpo Devid, si ya, Jehova nadi ndu, n'ezie onye ziri ezi ka i bu: opupu-gi na
nbata-gi n'omuma-ulo-ikwi n'akam di kwa nma n'anyam: n'ihi na ahutaghm ihe gjo n'aru gi
site n'ubochi i biakuterem rue ta: ma n‘anya ndi-isi onye nadighi nma ka i bu.

7 Ma ubu a, laghachi, je kwa n'udo, ka i we ghara ime ihe 0jo n'anya ndi-isi ndi Filistia.

8 Devid we si Ekish, Ma gini ka m'meworo? gini kwa ka i hutaworo n'aru oru-gi site
n'ubochi m'noworo n'iru gi rue ta, na m'gaghi-aba buso ndi-iro onye-nwem, bu eze, agha?
9 Ekish we za, si Devid, Amawom na onye di nma n'anyam ka i bu, dika mo-ozi Chineke:
0 bu nani na ndi-isi Filistia asiwo, Q gaghi-eso ayi rigo n'agha.

10 Ma ubu a bilie n'isi-ututu, gi na ndi-ort onye-nwe-gi ndi soro gi bia: mbe unu biliri n'isi-
ututu, mbe ihe diri unu, laghachi-kwa-nu.

I Devid we bilie n'isi-ututu, ya onwe-ya na ndikom-ya, ila n'ututu, ilaghachi n'ala ndi
Filistia. Ndi Filistia we rigo rue Jezreel.

ISI1 30

O rue, mbe Devid na ndikom-ya biaruru Ziklag n'ubochi nke-ato, na ndi Amalek
amadewo na Negeb, made kwa na Ziklag, ha etibuwo kwa Ziklag, sure ya n'oku,

2 dota kwa ndinyom na ndi nile no na ya n'agha, site n'onye nta we rue onye uku: ha
emeghi ka onye 0 bula nwua, kama ha dupuru ha, je ije-ha.

3 Devid na ndikom-ya we ba n‘obodo, ma, le, esurewo ya n'oku; adotawo kwa ndinyom-ha
na umu-ha ndikom na umu-ha ndinyom n‘agha.

4 Devid na ndi ya na ha no we welie olu-ha kwa kw4, rue mbe ike nadighi ha n‘aru 0zo
ikwa akwa.

> Adota-kwa-ra ndinyom abua nke Devid n'agha, bt Ahinoam nwayi Jezreel, na Abigail
nwunye Nebal onye Kamel.

¢ Devid we ng na nkpa nke-uku; n'ihi na ndi-ya siri ka ha were nkume tubue ya, n'ihi na



nkpuru-obi ndi-ya nile di ilu, nwoke ¢ bula n'ihi umu-ya ndikom na n'ihi umu-ya ndinyom:
ma Devid mere onwe-ya ka o di ike nime Jehova, bu Chineke-ya.

7 Devid we si Abaiata, bl onye-nchu-aja, bt nwa Ahimelek, Biko, chitaram ephod nso.
Abaiata we chita ephod ahu nso n'ebe Devid no.

8 Devid we jua Jehova ase, si, O buru na achuam usu a ndi napunara madu ihe n'azu,
#m'géru ha aru? O si ya, Chua: n'ihi na i ghaghi iru ha aru, i ghaghi kwa inaputa ha ihe
nile.

9 Devid we je, ya onwe-ya na nnl ndikom na ogu iri ndi soro ya, o biarue miri-iyi Besoa,
ma ndi anarapu n'azu guzoro n'ebe ahu.

10 Ma Devid nachu, ya onwe-ya na nnu ndikom: ma ogu ndikom iri guzoro n'azu, ndi ike
gwuru nke-uku na ha apughi igabiga miri-iyi Besoa:

I ha we huta onye ljipt n'ohia, kuru ya jekuru Devid, nye ya achicha, o rie; ha we me ka 0
nua miri:

12 ha we nye ya iberibe mbadamba fig, na uyoko abua nke nkpuru-vine amiri ami; o we
rie, mo-ya we laghachikute ya: n'ihi na o righi nri, 0 nughi kwa miri, ubochi ato ehihie na
abali.

13 Devid we si ya, Onye nwe gi? ole ebe i si bia kwa? O si, Nwa-okorobia ljipt ka m'bu,
m'buru kwa otu nwoke, bu onye Amalek, oru; onye-nwem we rapum, n'ihi na aru adighm
ike ubochi ato gara aga.

14 Ayi onwe-ayi madere na Negeb nke ndi Keret, made kwa n'ala nke Juda nwere, made
kwa na Negeb nke Keleb; ayi we sure Ziklag n'oku.

15 Devid we si ya, | géme ka m'ridakuru usu ahu ndi napunara madu ihe? O si, Were
Chineke nuaram iyi, na i gaghi-eme ka m'nwua, na i gaghi-emechibidokwam nye n‘aka
onye-nwem, m'géme kwa ka i ridakuru usu ahu ndi napunara madu ihe.

16 O we me ka o rida, ma, le, ha abasawo n'iru ala ahu nile, néri ihe, nanu kwa ihe-onunu,
néme kwa ememe, n'ihi ihe-nkwata uku nile nke ha kwatara n'ala ndi Filistia, na n'ala
Juda.

17 Devid we tibue ha site n'ururuchi we rue anyasi echi-ya: o dighi kwa otti nwoke nime ha
wepugara onwe-ya, ma-obughi nnu umu-okorobia, ndi nokwasiri na camel-ha, we balaga.

18 Devid we naputa ihe nile Amalek chiri: Devid naputa-kwa-ra ndinyom-ya abua.

19 O dighi kwa ihe foduru ha iweghachi, ma ihe nta ma ihe uku, ma umu-ndikom ma umu-
ndinyom, ma ihe-nkwata ma ihe ¢ bula ha were n'onwe-ha: Devid weghachiri ihe nile.

20 Devid we chiri igwé ewu na aturu nile na igwé ehi; ha dupuru ha n'iru anu-ulo ndia, si,
Nka bu ihe-nkwata Devid.

21 Devid we biakute ogu ndikom iri ahu, ndi ike gwuru nke-uku na ha apughi ijeso Devid
n‘azu, ndi ha me-kwa-ra ka ha nodu n‘akuku miri-iyi Besoa: ha we puta izute Devid, na
izute ndi ya na ha no: Devid we biarue nso ndi ahu, jua ha ajuju bayere udo-ha.

22 Ndikom 0jo nile na ndi joburu onwe-ha, n'etiti ndi soro Devid je, we za, si, N'ihi na ha
esoghi ayi je, ayi agaghi-enye kwa ha ihe o bula nime ihe-nkwata nke ayi naputara, ma-
obughi inye nwoke o bula nwunye-ya na umu-ya, ka ha we duru ha, la.

23 Devid we si, Umu-nnem, ihe Jehova nyere ayi, bt Onye debere ayi, nye kwa n'aka-ayi
usu ahu ndi napunara madu ihe, ndi biara imegide ayi, unu agaghi-ewere ihe ahu me otu
a.

24 Onye gége kwa unu nti n'okwu a? n'ini na dika 0ké nke onye narida n'agha si di, ot a
ka oké nke onye nanodu n'akuku ihe-ayi di: ha gékeko n'otu.

25 O rue, site n'ubochi ahu we ga n'iru, na o doro ya ibu ukpuru na ibu ikpé nye Israel, rue
ta.



26 Devid we biarue Ziklag, zigara ndi-okenye Juda, bl ndi-eyi-ya, ufodu nime ihe-nkwata,
si, Le, ihe-ngozi unu génwe sitere n'ihe-nkwata nke ndi-iro Jehova;

27 o zigara ndi no na Bet-el, ziga-kwa-ra ndi no na Remot nke Negeb, ziga-kwa-ra ndi no
na Jatia;

28 ziga-kwa-ra ndi no n'Aroea, ziga-kwa-ra ndi no na Sifmot, ziga-kwa-ra ndi no
n'Eshtemoa;

29 ziga-kwa-ra ndi no na Rakal, ziga-kwa-ra ndi no n'obodo nile nke ndi Jerahmeel, ziga-
kwa-ra ndi no n'obodo nile nke ndi-Kinait;

30 ziga-kwa-ra ndi no na Homa, ziga-kwa-ra ndi no na Koa-ashan, ziga-kwa-ra ndi no
n'Atak;

31 ziga-kwa-ra ndi no na Hebron, ziga kwa n'ebe nile ebe Devid onwe-ya na ndikom-ya
néjeghari.

ISI 31

Ma ndi Filistia nébuso Israel agha: ndikom Israel we balaga n'iru ndi Filistia, ha we da,
buru ndi eburu ebu n‘ugwu Gilboa.

2 Ndi Filistia we sosie Sol na umu-ya ndikom ike; ndi Filistia we tibue Jonatan, na
Abinadab, na Malki-shua, bl umu-ndikom Sol.

3 Agha ahu we di aré megide Sol, ndi-oba-uta we huta ya, b ndikom chiri uta; 0 we nébu
ya nbu nke-uku site n'iba-uta nke ndi-oba-uta.

4 Sol we si onye nébu ihe-agha-ya, Miputa mma-agha-gi, were ya mapuem aru; ka ndia
anéebighi agwu ghara ibia mapuem aru, we kwam emo. Ma onye nébu ihe-agha-ya
ekweghi; n'ihi na 0 natu egwu nke-uku. Sol we were mma-agha-ya, dakwasi ya.

5 Onye nébu ihe-agha-ya we hu na Sol anwuwo, ya onwe-ya we dakwasi kwa na mma-
agha-ya, soro ya nwua.

6 Sol we nwua, ya na umu-ya ndikom ato na onye nébu ihe-agha-ya na ndikom-ya nile
n'otu, n'ubochi ahu.

7 Ndikom Israel ndi no n'ofé 0zo ndagwurugwu ahu, na ndi no n'ofé Jodan, we hu na
ndikom Israel abalagawo, hu kwa na Sol na umu-ya ndikom anwuwo, ha we rapu obodo
nile ha, balaga; ndi Filistia we bia biri nime ha.

8 O rue, n'echi-ya, mbe ndi Filistia biara iyipu ihe ndi eburu ebu, na ha huru Sol na umu-ya
ndikom ato ka ha toboro n‘ugwu Gilboa.

9 Ha we bipu isi-ya, yipu ihe-agha-ya, ziga n'ala ndi Filistia buruburu, izisa ozi ahu n'ulo
arusi nile ha, na n'etiti ndi-ha.

10 Ha we doba ihe-agha-ya n'ulo Ashtarot: ma ha kpogidere ozu-ya na mbidi Bet-shan.
I Ndi bi na Jebesh-gilead we nu ihe bayere ya, bt ihe ndi Filistia mere Sol,

12 ndikom nile ba dinkpa we bilie, je ije ogologo abali ahu nile, si na mbidi Bet-shan buru
ozu Sol na ozu umu-ya ndikom; ha we biarue Jebesh, sure ha oku n'ebe ahu.

13 Ha we chiri okpukpu-ha, lie ha n'okpuru osisi tamarisk nime Jebesh, bue onu ubochi
asa.

